
ብዝርዝር ኣቕሪቡ።
ኣደ-መንበር ሃገራዊ ማሕበር 

ኣእምሮኣውን ምዕባለኣውን ስንክልና 
ኤርትራ ወ/ሮ ይብራህኣለም የዕብዮ 
ድማ፡ ቀንዲ ዕላማ ናይ’ቲ ዓውደ-ዘተ፡ 
ኣብ ልዕሊ ኣእምሮኣውን ምዕባለኣውን 
ስንኩላን ዝጸንሐ ድሑር ኣጠማምታ 
ተወጊዱ፡ ኩሉንትናዊ ምዕባለኦም 
ንምውሓስ ምስራሕ ምዃኑ ገሊጻ።

እዚ ከምዚሉ እንከሎ፡ ኣብ ዞባ ማእከል፡ 
ኮም ዝሰረቱ ምሕብሓብን ናብዮትን 
ኣእምሮኣውን ምዕባለኣውን ስንኩላን 
ንምርግጋጽ፡ ብጨንፈር ሃገራዊ ማሕበር 
ኣእምሮኣውን ምዕባለኣውን ስንክልና 
ዝተወደበ ዓውደ-ዘተ፡ ብ9 ጥቅምቲ 
ኣብ ኣስመራ ተኻዪዱ። 

ሃገራዊ ማሕበር ኣእምሮኣውን 
ምዕባለኣውን ስንክልና፡ ኣብ’ዚ እዋን 
7090 ምዝጉባት ኣባላት ኣለውዎ።

                     መበል 36 ዓመት ቁ.36                           ሰንበት 11 ጥቅምቲ 2026                      ገጻት 8 ዋጋ 2.00 ናቕፋ 

ገጽ  6ገጽ  6

ዜናዜና

ስርዓተ-መዘሓሓሊ ኣብ ምርቃቕ ስርዓተ-መዘሓሓሊ ኣብ ምርቃቕ 
ቀጸላ ኦዞንን ኣከባብንቀጸላ ኦዞንን ኣከባብን

ሌላ ምስ ደጀንን ክፍልታትን ሌላ ምስ ደጀንን ክፍልታትን 
ህዝባዊ ግንባርህዝባዊ ግንባር

ምልክታምልክታ

ኵዕሶ ሰኪዐት፡ ስልጠና...ኵዕሶ ሰኪዐት፡ ስልጠና...

ገጽ  5ገጽ  5ገጽ  4ገጽ  4ገጽ  2ገጽ  2 ገጽ  8ገጽ  8

መልእኽቲ ሚኒስተር ጉዳያት ወጻኢ ኣቶ ዑስማን 
ሳልሕ፡ ናብ ባይቶ ጸጥታ ሕቡራት ሃገራት

10 ጥቅምቲ 202610 ጥቅምቲ 2026

ሚኒስትሪ ጉዳያት ወጻኢ ኢትዮጵያ፡ ብ9 ጥቅምቲ 2026 ናብ ባይቶ ጸጥታ ሕቡራት 
ሃገራት ኣብ ዝሰደዶ መልእኽቲ፡ ነቲ ንሰለስተ ዓመታት ነጋሪት ዝደሰቐሉ ወራር ኣብ 
ልዕሊ ኤርትራ ብወግዒ ንምጅማር፡ “ስጒምቲ ይወስድ ከምዘሎ” ኣፍሊጡ።

“ነፍሰ-ምክልኻል” ብዝብል ምስምስ ኣብ ልዕሊ ሓንቲ ልኡላዊት ኣባል ውድብ 
ሕቡራት ሃገራት ከካይዶ ወጢኑ ዘሎ ኲናት፡ ትሕዝቶ-ኣልቦ መታለሊ ፈተነን ጸርፊ 
ንኣስተውዕሎ ኣህጉራዊ ማሕበረሰብን እዩ።

ከም ዝዝከር፡ ኤርትራ - ንልኡላውነታን ግዝኣታዊ ሓድነታን ብምጥሓስ፡ “ብሓይሊ 
ኣፍደገ ባሕሪ ንምውናን” ዘንቀደ ዘይምኽኑይ ኣጀንዳ ኲናት ኢትዮጵያ፡ ንኣህጉራዊ 
ማሕበረሰብ ብተደጋጋሚ ክተፍልጥ ጸኒሓ’ያ። 
እዚ “ጠሓርኩኹም” ዝሕመረቱ፡ ንመሰረታዊ መትከላትን ዓንድታትን ቻርተር 

ሕቡራት ሃገራት ዝጥሕስን ንዘይገሃስ ልኡላውነት ኤርትራ ዘናሹን ዝኽሕድን 
ኣሰልካዪን ዘይሕጋውን ታህዲድ ኢትዮጵያ፡ ናይ ኣደባባይ ምስጢር’ዩ።

ኢትዮጵያ ክተካይዶ ዝጸንሐት ንዞባዊ ርግኣት ኣብ ሓደጋ ዘውድቕ ተዂታዂ 
ተግባራት ኲናት፡ ዋና ጸሓፊ ሕቡራት ሃገራትን ሓያሎ ኣባላት ውድብ ሕቡራት 
ሃገራትን፡ ኣብ ዝሓለፈ ዓመት ወርሒ ታሕሳስ፡ ብምኽንያት ዝኽሪ መበል 25 
ዓመታት ስምምዕ ኣልጀርስ፡ ልኡላውነትን ግዝኣታዊ ሓድነትን ኤርትራ ክኽበር 
ከምዘለዎ ዘነጽር ዝተወሃሃደ መግለጺ ከውጽኡ ደሪኹ’ዩ። 

እንተዀነ፡ ኢትዮጵያ ነዚ መጠንቀቕታ’ዚ ዕሽሽ ኢላቶ ጥራይ ዘይኰነት፡ ከም ኣካል 
ናይ’ቲ ኣብ ሰሜናዊ ክፋል ግዝኣታ ዝጀመረቶ ሰፊሕ መጥቃዕቲ፡ ነቲ ንነዊሕ እዋን 
ዝወጠነቶን ዝተዳለወትሉን ወራር ኣብ ልዕሊ ኤርትራ ክተተግብር’ያ ኣንቂዳ ዘላ።

ምኽትል ሓለቓ ጠቕላሊ ስታፍ ኢትዮጵያ ጀነራል ኣበባው ታደሰ፡ ብ27 መስከረም 
2026 (ዝሓለፈ ወርሒ)፡ “ናይ መወዳእታ መዓርፎና ዓሰብ’ያ። መቐለ መሰጋገሪት 
ጥራይ’ያ።” ክብል፡ ነቲ ንኤርትራ ናይ ምውራር ውዱእ ውጥን ደርጒሕዎ’ዩ። 

ኣብ ከም’ዚ ዝኣመሰለ ኩነታት፡ ኤርትራ፡ ባይቶ ጸጥታ ሕቡራት ሃገራት፡ ነቲ ኣብ 
ኣህዛብ ክልቲኡ ሃገራት ከቢድ ዕንወት ዘስዕብን ንዞባዊ ርግኣት ዝዘርግን ኣዋጅ ኲናት 
ኢትዮጵያ ኣንጻር ኤርትራ ኣጥቢቑ ብምውጋዝ፡ ብመሰረት ምዕራፍ 7 ቻርተር 
ሕቡራት ሃገራት ገታኢ ስጒምቲታት ክወስድ ትሓትት። 

ዑስማን ሳልሕዑስማን ሳልሕ

ሚኒስተር ጉዳያት ወጻኢ ሃገረ ኤርትራሚኒስተር ጉዳያት ወጻኢ ሃገረ ኤርትራ

ኣብ መስርሕ ምእላይን ምሕብሓብን ስንኩላን፡ ምቕርሐ 
ምዕሩይ ዕድላት ብዝሓየለ ክስራሓሉ መዘኻኸሪ ቀሪቡ

ኣብ መስርሕ ምእላይን ምሕብሓብን 
ስንኩላን፡ ምቕርሐ ምዕሩይ ዕድላት 
ብዝሓየለ ክስራሓሉ፡ ኣብ ሚኒስትሪ 
ዕዮን ማሕበራዊ ድሕነትን ዋና 
ዳይረክተር ክፍሊ ማሕበራዊ ድሕነት 
ኣቶ ምሕረትኣብ ፍስሃየ፡ ብማሕበር 
ኣእምሮኣውን ምዕባለኣውን ስንክልና 
ኣብ ዝተወደበ ዓውደ-ዘተ ኣዘኻኺሩ።

ኣብ’ዚ ኣብ ኣስመራ - ኣዳራሽ 
ሃኮሰኤ ዝተኻየደ፡ ካብ 6 ዞባታት 
ዝተወከሉ ሰብ-መዚ መንግስቲ፡ 
ግንባርን ሃገራውያን ማሕበራትን 
ዝተሳተፍዎ ዓውደ-ዘተ፡ መንግስቲ 
ኤርትራ ንጉዳይ መሰል ስንኩላን 
ብሓፈሻ ስንኩላን ቈልዑ ድማ ብፍላይ 
ኣብ ሃገራዊ ቻርተሩን ሕግታቱን 

ኣስፊሩ፡ ኮም ዝሰረቱ ናብዮትን 
ምዕሩይ ተሳታፍነትን ንኽረጋገጽ፣ 
ከማኡ’ውን ስንኩላን ተኻፈልቲ ኩሉ 

ጸጋታት ንክኾኑ ብዕቱብ ክሰርሓሉ 
ምጽንሑ ገሊጹ።
መሻርኽቲ ብሓፈሻ ተሳተፍቲ ዓውደ-

ዘተ ድማ ብፍላይ፡ ኣፍልጦ ሕብረተሰብ 
ኣብ ምእላይን ምሕብሓብን ምስ 
ኣእምሮኣውን ምዕባለኣውን ስንክልና 
ዝነብሩ ቈልዑ ብምብራኽ፡ ኣብ ጉዳይ 
ትምህርቲ፡ ጥዕናን ማሕበራዊ መዳይን 
ኮም ዝሰረቱ መደባት ዝረጋገጸሉ 
ባይታ ክፍጠር፣ እቲ ጾር ድማ ናይ 
ሕብረተሰብ ዝኾነሉ ባይታ ክጣጣሕ 
ኣቶ ምሕረትኣብ ተላብዩ።

ኣብ ሃገራዊ ማሕበር ኣእምሮኣውን 
ምዕባለኣውን ስንክልና ሓላፊ ምምዕባል 
ዓቕሚ-ሰብ ኣቶ ያቆብ ሃይለ ብወገኑ፡ 
ንሓፈሻዊ ድሕረ-ባይታ ማሕበር፣ 

ከምኡ’ውን ዓይነትን ቁጽርን ምስ 
ኣእምሮኣውን ምዕባለኣውን ስንክልና 
ዝነብሩ ቈልዑ ብደረጃ ዓለምን ሃገርን 

ደ/ቀ/ባሕሪ - ኣብ ድሕነትን ጥዕናን ኣብ ቦታ 
ስራሕ ዘተኰረ ኣስተምህሮ ተዋሂቡ

ጨንፈር ሃኮሰኤ ኣብ ዞባ ደ/ቀ/ባሕሪ 
ምስ ጨንፈር ዕዮን ማሕበራዊ ድሕነትን 
ብምውህሃድ፡ ንሰራሕተኛታት ኩባንያ 
ፍሪያት ባሕሪ ኤርትራ፡ ኣብ ሞያዊ 
ድሕነትን ጥዕናን ኣብ ቦታ ስራሕ 
ዘተኰረ ኣስተምህሮ፡ ብ8 ጥቅምቲ ኣብ 

ዓሰብ ወዲቡ።

ነቲ ኣስተምህሮ ዝሃቡ ሞያውያን፡ ኣብ 
ድሕነትን ጥዕናን፡ ሞያዊ ድሕነትን 
ኣምራቱን፡ ከምኡ’ውን ዕዮን ምሕደርኡን 
ሰፊሕ መብርሂ ሂቦም።
ሓላፊ ጨንፈር ሃኮሰኤ ኣቶ ሑሴን 

ኻልድ ብወገኑ፡ ግቡኣትን ግደታታትን 
ኣስራሕትን ሰራሕተኛታትን ኣብ 
ምርግጋጽ ሞያዊ ድሕነትን ጥዕናን 
ዝምልከት መግለጺ ድሕሪ ምቕራብ፡ 
እቲ ዕላማ - ኣስራሕቲ ትካላት ናይ 
ድሕነትን ጥዕናን ፖሊሲ ብምውጻእ፡ 
ኣብ ምሕደራ ዘለወን መረዳእታ 
ብምስፋሕ ንዝለዓለ ዕብየትን ምዕባለን 
ክሰርሓ ከምዝዀነ ሓቢሩ።

ኣካያዲ ስራሕ ኩባንያ ፍርያት ባሕሪ 
ኤርትራ ጨንፈር ዓሰብ መንእሰይ ዓሊ 
ዒሴ ድማ፡ ሃኮሰኤ ምስ መሻርኽቲ 
ብምውህሃድ ንዘካይዶ ዘሎ ስራሕ 
ብምምጓስ፡ ከም’ዚ ዓይነት ኣስትምህሮታት 
ንዕቤት ትካል፡ ኣስራሕቲን 
ሰራሕተኛታትን ዓቢ ኣስተዋጽኦ 
ስለዘለዎ፡ ቀጻልነቱ ክወሕእስ ተማሕጺኑ።

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ቍ.ስ 116266 / 201820 (256)

ቦርድ ምስንዳእ
ዮሴፍ ሃይለማርያም

ምሉእብርሃን ሃብተገብርኤል

ተስፋኣለም የማነ

ሙሴ ገ/እግዚኣብሄር

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.113395-07588045

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም        ትንሱእ ፍስሃየ 

 ሳምራዊት ሃብተ        ሰሎሜ ኣፈወርቂ
ፋጥና ኣድም

ማእከል፡ ብሞያ ዝሰልጠኑ ልዕሊ 1,500 መንእሰያት ተመሪቖምማእከል፡ ብሞያ ዝሰልጠኑ ልዕሊ 1,500 መንእሰያት ተመሪቖም

ሓመልማሎ - ቅነ መንእሰያት ኣብ ዋዝንተት ብዝተኻየደ መደብ ተዛዚሙሓመልማሎ - ቅነ መንእሰያት ኣብ ዋዝንተት ብዝተኻየደ መደብ ተዛዚሙ

ኣብ ንኡስ ዞባ ሓመልማሎ፡ ካብ 
ወርሒ ግንቦት ጀሚሩ ብደረጃ 
ምምሕዳራት ከባቢ ክካየድ ዝጸንሐ 
ቅነ መንእሰያት፡ ኣብ ምምሕዳር 
ከባቢ ዋዝንተት ብዝተኻየደ ስነ-
ስርዓት ብወግዒ ተዛዚሙ።

ሓላፊ ሃማመተኤ ኣብ’ቲ ንኡስ 
ዞባ መንእሰይ ጀማል ወልዲት፡ እቲ 
ንተመሃሮን መንእሰያትን ዘሳተፈ 
መደብ፡ ውድድራት ባህልን ስነ-
ጽሑፍን፡ ቀያሕቲ ዕንባባ፡  ቁንጅና፡ 
ሓፈሻዊ ፍልጠትን መደረን 
ዘጠቓልል ምንባሩ ሓቢሩ።
እቲ ውድድራት፡ መንእሰያት 

ባህላዊ ክብርታቶምን ሃገራዊ 
ንቕሓቶምን ከበርኹ ዝሕግዝ 
ልዑል ናይ ተወዳዳርነት መንፈስ 
ከምዝነበሮ ብምግላጽ፡ ኣብ መጻኢ 

ኣብ ዞባ ማእከል፡ ሃማመተኤ 
ምስ ኣካላት መንግስትን ግንባርን 
ብምውህሃድ ኣብ ዝወደቦ ናይ 3 
ኣዋርሕ ስልጠና ክስልጥኑ ዝጸንሑ 
1,563 መንእሰያት፡ ብ7 ጥቅምቲ 
ተመሪቖም።

እቲ 13 ዓይነታት ሞያ ዘጠቓልል 
ስልጠና፡ ኣብ ንኡስ ዞባ ቲራቮሎ 
ዝተዋህበ ኰይኑ፡ ንዝበዝሑ ብፍርቂ 
ዋጋ፣ ን337 ድማ ብነጻ ከምእተዋህበ፡ 
ኣብ’ቲ ናይ መመረቕታ ስነ-ስርዓት 
ተገሊጹ።

ኣመሓዳሪት ንኡስ ዞባ ቲራቮሎ ወ/ሮ 
ልኡል ኣስራት ብወገና፡ መንእሰያት 
ሰልጠንቲ ረኺቦሞ ንዘለዉ ዕድል ምስ 
ኣካዳሚያዊ ትምህርቶም ብምስናይ፡ 
ብግብራዊ ስራሕ ከማዕብልዎ 
ኣዘኻኺራ።

ኣብ መወዳእታ፡ ኣቦ-መንበር ጨንፈር 
ሃማመተኤ ዞባ ማእከል ኣቶ ሳምሶም 
ክፍለ፡ እቲ ስልጠና ብብዝሒ ተሳተፍቲ 
ናይ መጀመርያ ምዃኑ ብምጥቃስ፡ 
ነቲ መደብ ክውን ንምግባር ንዝጸዓሩ 
ምስጋና ኣቕሪቡ።

(ሰንበት)(ሰንበት)
ሰዓት	   መደብ
09፡00	  ሃገራዊ መዝሙር
09፡05	  ብተመሃሮ ጨንፈር       	

        ሚኒስትሪ ትምህርቲ          	
         ዝቐረብ  ምርኢት 
09፡40	  ፓኖራማ 
10፡15	  መደብ ሚሳል
11፡00	  መደብ ማእገር
13፡00	  ዶክተራት ኣብ ስትድዮ  	

         ቀጥታ
13፡40	  ቀስተ ድሕነት	
14፡00	  መደብ ሞዛይክ
16፡30	  እንዳ ዝማም 
17፡05	  ፍረ ጻዕሪ 
17፡30	  ፈንቅል
18፡05	  መደብ ዋልታ
18፡35	  መደብ ህርመት
20፡00	  ዜና (ትግረ)	
20፡13	  እትመት
21፡00	  ዜና (ትግርኛ)		

 21፡25	  መደብ ቡያ
22፡00	  ዜና (ዓረብ)		

 22፡10	  ድራማ 
22፡30	  ዜና (እንግሊዝ)	

(ሰኑይ) (ሰኑይ) 
ሰዓት	   መደብ
10፡15	  ብሚኒስትሪ ትምህርቲ   	

         ዝዳሎ  ኣካዳማያዊ  	
         መደብ
11፡45	  ደርፊ
12፡00	  ሃገራዊ መዝሙር
12፡02	  መደብ 
12፡30	  ዜና (ትግርኛ)
12፡50	  ዜና ስፖርት
12፡55	  ዕላል ጥበባት
13፡30	  ዜና (ዓረብ)
13፡45	  መደብ ሳይዳ
14፡55	  መደብ ሚሳል
15፡30	  ብሚኒስትሪ ትምህርቲ  	

         ዝዳሎ  ኣካዳማያዊ  	
         መደብ
17፡00	  ዜና (ትግርኛ)
17፡15	  ደርፊ
17፡30	  ዜና (ዓረብ)
17፡45	  ደረት ቃና 
19፡00	  መደብ ሳይዳ
20፡00	  ዜና (ትግረ)
20፡15	  ሰሙናዊ ፍጻሜታት  	

         ስፖርት
21፡00	  ዜና (ትግርኛ)
21፡25	  ደሃይ ሕትመት
22፡00	  ዜና (ዓረብ)
22፡10	  ዘዋሪት ካሜራ
22፡30	  ዜና (እንግሊዝ)

መደብ ተለቭዥንመደብ ተለቭዥን

ኣብ ጥዕናዊ ረብሓታት ኣዮዲን ዝተሓወሶ ጨው ኣስተምህሮ ተዋሂቡኣብ ጥዕናዊ ረብሓታት ኣዮዲን ዝተሓወሶ ጨው ኣስተምህሮ ተዋሂቡ

ወለዲ ብኣተኩሮ ክሰርሑን 
ኣበርክቶኦም ከዕዝዙን ተላብዩ።

ኣመሓዳሪ ምምሕዳር ከባቢ 
ዋዝንተት ኣቶ ያሲን መሓመድ 

ብወገኑ፡ መደባት መንእሰያት ኣብ 
ምምሕዳራት ከባቢን ዓድታትን 
ብውዱብ ኣገባብ ክካየድ ኣገዳሲ 
ምዃኑ ብምሕባር፡ መንእሰያት 
ነቲ ዕድል ተጠቒሞም ውዳበኦም 
ከሐይሉን ኣበርክቶኦም ኣብ 
ሕብረተሰብ ከበርኹን ጸዊዑ።

ኣብ መወዳእታ፡ ሓላፊ ጨንፈር 
ሃመማተኤ ዞባ ዓንሰባ ኣቶ ኣዛዚ 
በረኸትኣብ፡ እቲ መደብ ኣካል 
ናይ’ቲ ማሕበር - ውዳበታቱ ናብ 
ምምሕዳራት ከባቢ ብምውራድ 
ዘሰላስሎ ንጥፈታት ከምዝዀነ 
ብምሕባር፡ መንእሰያት ብንቕሓት 
ክሳተፍዎ ኣዘኻኺሩ።

ኣብ’ቲ ቅነ፡ 1ይቲ ምምሕዳር ከባቢ 
ዋዝንተት፡ 2ይቲ ምምሕዳር ከባቢ 
ግዝግዛ፡ 3ይቲ ድማ ምምሕዳር 
ከባቢ ዝሮን ኰይነን ተዓዊተን።

ኣብ ዞባ ማእከል፡ ኣብ ጥዕናዊ 
ረብሓታት ኣዮዲን ዝተሓወሶ ጨው 
ዘተኰረ ኣስተምህሮ፡ ብ8 ጥቅምቲ 
ንኣባላት ማእከላይ ቤት-ጽሕፈት 
ሃማመተኤ ተዋሂቡ።
እቲ ኣስተምህሮ፡ ኣካል ናይ’ቲ 

ኣፍልጦን ርድኢትን ሕብረተሰብ 

ኣብ ኣገዳስነት ኣዮዲን ንደቂ-ሰብን 
እንስሳታትን ክብ ብምባል፡ ብሕጽረት 
ኣዮዲን ዝስዕቡ ሕማማት ንምቁጽጻር 
ዝግበር ጻዕሪ’ዩ።
ኣብ ሚኒስትሪ ንግድን ኢንዳስትሪን 

ዋና ዳይረክተር ክፍሊ ኢንዱስትሪያዊ 
ልምዓት ኣቶ ታደሰ ወልደዮውሃንስ፡ 
ጨው ኣብ ሰብነትና ዝርከብ መጠን 
ፈሳሲ ምዕሩይ ክኸውን ከምዝሕግዝ፡ 
ኣዮዲን ምስ ዝውሰኾ ድማ ጸገማት 
ዝሕታለ ኣእምሮ፡ ስርዓተ መትኒ፡ 
ጉሪንጉሪት፡ ስርዓት መፍረን መጠን 
ሞት ህጻናትን ኣብ ምንካይ ዓቢ 
እጃም ከምዘለዎ ኣረዲኡ።
እቲ ዝበለጸን ዝቐለለን መንገዲ፡ 

ኣብ’ቲ ሕብረተሰብ ብቐረባን 
ብዝሓሰረን ዝረኽቦ ጨው ኣዮዲን 
ምውሳኽ ምዃኑ ብምግላጽ፡ 
ኤርትራ ብሰንኪ ሕጽረት ኣዮዲን 
ዝስዕቡ ሕማማት ንምጥፋእ ኣብ 
1993 ውዕል ከምዝፈረመት፣ ካብ 
1994/95 ድማ ኣዮዲን ዝተሓወሶ 
ጨው ብግብሪ ኣብ ኣገልግሎት 
ክውዕል ከምዝጀመረ ብተወሳኺ 

ኣብሪሁ። 
ኣብ ሚኒስትሪ ጥዕና ክኢላ ስነ-

መግቢ ሲስተር ኣምለሰት ሓጎስ 
ብግደኣ፡ ኣብ 1998 ኣስታት 98 
ሚእታዊት በጺሑ ዝነበረ ተጠቃምነት 
ኣዮዲን ዝተሓወሶ ጨው፡ ኣብ 2010 
ናብ 86 ሚእታዊት ከምዝወረደ 
ብምሕባር፡ ምሕዋስ ኣዮዲን ኣብ 
ጨው ሓንሳብ ምስ ተኣታተወ 
ብቐጻልን ብስሩዕን ዝካየድ መስርሕ 
እምበር፡ ብሕጽረት ኣዮዲን ዝስዕቡ 
ሕማማት ተኣልዮም ኢልካ ምቊራጹ 
ግቡእ ከምዘይኰነ ኣነጺራ።
ተሳተፍቲ ብወገኖም፡ ኣብ 

ሕብረተሰብ ብቐንዱ ድማ ኣብ 

ኣደታት ቀጻሊ ጎስጓሳት ክካየድ፣ 
ኣብ ኣፍረይትን ኣከፋፈልትን 
ጨው ዕቱብ ክትትል ክግበር፣ 
ከምኡ’ውን ብቕዓት ኣዮዲን ኣብ 
ጨው ዝቈጻጸር መሳርሒ ብሰፊሑ 
ክተኣታቶ ተላብዮም።
ተመሳሳሊ ኣስተምህሮ፡ ዝሓለፈ 

ሰሙን ንኣባላት ሃኮሰኤን ሃማደኤን 
ምክያዱ ዝፍለጥ’ዩ።



ሓዳስ   ኤርትራ

ማእከል ኣቶ ዘርኢት ተወልደብርሃን፡ ሓላፊ 
ምምዕባል ዓቕሚ ሰብ ሚኒስትሪ ትምህርቲ 
ኣቶ ጴጥሮስ ሃይለማርያም፡ ካልኦት ሓለፍቲ 
ሚኒስትሪ ትምህርቲ፡ ባይቶ ዞባ ማእከል፡ 
ኣባላት ግንባርን ሃገራውያን ማሕበራትን 
መማህራንን ሰዓት 9፡30 ቦታኦም ምስ ሓዙ፡ 
እቲ መደብ ብዝኽረ ሰማእታት ጀሚሩ። 
ቀጺሉ፡ ሓላፊ ቤት ጽሕፈት ትምህርቲ 

ንኡስ ዞባ ሰረጀቓ መምህር መሪሕ ኪሮስ’ዩ 
ሓጺር ቃል ኣስሚዑ። መምህር መሪሕ፡ 
ንኣህጉራዊ መዓልቲ መማህራን ምርኩስ 
ብምግባር ንኹሎም ወርቃዊ ግዜኦም ሰዊኦም 
ፍልጠት ናብ ወለዶታት ኣብ ምትሕልላፍ 
ተጸሚዶም ዝርከቡ ናይ ለውጢ ሃዋርያ 
ዝኾኑ መምህራን፡ “እንቋዕ ኣሓጎሰኩምን 
ናብ’ዚ ክብርቲ ዕለት ኣብጻሓኩምን” ድሕሪ 
ምባል፡ ዕላማን ተልእኾን መምህር፡ ከም 
ሽምዓ እናመኸኽካ ንተመሃራይ ፍልጠት 
ብርሃን ምዕዳል ምዃኑ ገሊጹ። ምስኡ 
ድማ፡ ከም ወለዲ ኮይኑ ኣብ ምምእዛንን 
ምኹስኳስን፡ ኣብ ስነ-ምግባርን ኩሉንትናዊ 
ዕብየትን ተማሃራይ፡፡ ልዑል ኣበርክቶ ከም 
ዝጻወት ሓቢሩ። 
መምህር መሪሕ ወሲኹ፡ ምምሕዳር 

ንኡስ ዞባ ሰረጀቓ ካብ ኩለን ንኡሳን ዞባታት 

ምምሕዳር ዞባ ማእከል ብዘለዎ ራሕቂ፡ 
ኣብቲ ንኡስ ዞባ ንዝምደቡ መማህራን 
ተመራጺ ከም ዘይኮነ ድሕሪ ምግላጽ፡ የግዳ 

መማህራን ንዘሎ ሕጽረታት ተጻዊሮም 
ሓላፍነቶም ኣብ ምውጻእ ዘርእይዎ 
ቅሩብነት ኣመስጊኑ። ሎሚ ዓመት ብደረጃ 
ዞባ ማእከል ኣብ ዝካየድ ዘሎ መዓልቲ 
መማህራን ድማ፡ ንኣብነታውያን መማህራን 
ንምትብባዕ ብዝወጸ መደብ መሰረት፡ ኣብ 
ትሕቲ ቤት ጽሕፈት ትምህርቲ ንኡስ 
ዞባ ሰረጀቓ ኣብ ምምሃር ምስትምሃር 
ንዝተዋፈሩ 21 መማህራን ደቂ ኣንስትዮን 
ደቂ ተዕባትዮን፡ ናይ ገንዘብን ሽልማትን 

ምምህርና እቲ ዝኸበረን መሰረት ኩሉ 
ምዕባለን ብምዃኑ ኣገንዚቡ።

ዋና ዳይረክተር ክፍሊ ምርምርን 
ምምዕባል ዓቕሚ ሰብን ሚኒስትሪ ትምህርቲ 
ኣቶ ጴጥሮስ ሃይለማርያም’ውን፡ ኣብቲ 
ብደረጃ ሃገርን ዞባ ማእከልን ዝተኻየደ 
ዝኽሪ ኣህጉራዊ መዓልቲ መማህራን ቃል 
ኣስሚዑ ነይሩ። ኣቶ ጴጥሮስ፡ መንግስቲ 
ኤርትራ ካብ’ቲ ብዓቕሚ ሰብን ዕጥቅን 
ኣብ ዝተሓተ ደረጃ ዝነበረሉ ግዜ ቃልሲ 
ንናጽነት ኣትሒዙ፡ ክንዮ’ቲ ዝነበረ ከቢድ 
ብድሆ ኣርሒቑ ብምሕሳብ፡ ሓያል ቁጠባን 
ውሑስ ሰላምን ዘለዋ መጻኢት ኤርትራ ናይ 
ምህናጽ ሕቶ ኣብ ትምህርቲ ከም ዝምርኮስ 
ብምእማን፡ ብድሩት ዓቕሙ ሓድሽ ስርዓተ 
ትምህርቲ ኣዳልዩ፡ ኣብ ስንጭሮታት 
ሳሕልን ሓራ መሬትን መስርሕ ምምሃርን 
ምስትምሃርን ከምዝካየድ ምግባሩ፡ ነቲ ናይ 
ምግባር ዓቕሙ ኣጉሊሑ ዘርኣየ ምንባሩ 
ገሊጹ።

ኣቶ ጴጥሮስ ወሲኹ፡ ህጻናት ብቋንቋ 
ኣዲኦም ክመሃሩ ምውሳኑ ሕጂ ንድሕሪት 
ምልስ ኢልካ ክትሓስቦን ክትምርምርን 
እንከለኻ ህዝባዊ ግንባር ንርሑቕ ዝጠመተ 
ሓያል ራኢን ጽኑዕ መትከላዊ እምነትን 

ኣብ ትምህርቲ ከም ዝነበሮ ዝምስክር 
ምዃኑ ኣረዲኡ።
ማሕበር መማህራን ኤርትራ ኣብ መላእ 

ሃገር ዝሰላሰል ዘሎ መስርሕ ምምሃር 

ምስትምሃር ብዓይነት ንምምሕያሽ ኣብ 
ዝውደብ ስልጠናታት ብዘርእዮ ዘሎ 
ምትሕብባር ዘመስገነ ኣቶ ጴጥሮስ፡ ኣህጉራዊ 
መዓልቲ መማህራን፡ ብኸምዚ ዝበለ ምዕሩግ 
ኣገባብ ተዘኪሩ ክውዕል ንዝዓየዩ ኣባላት 
ማሕበር መማህራን ጨንፈር ትምህርቲ 
ንኡስ ዞባ ሰረጀቓ ንኢዱ።
ኣብቲ ብምኽንያት ኣህጉራዊ መዓልቲ 

መማህራን ዝተኻየደ ስነ-ስርዓት ካብ 
ዝተሸለሙ መማህራን፡ ንገለ ርእይቶኦም 

ክህቡና ተወኪስናዮም ነይርና። ሓደ 
ካብኣቶም 54 ዓመት ብሞያ መምህርና 
ዝሰርሐ መምህር ረዘነ ኪዳነ ዑቕባዝጊ 
እዩ። መምህር ረዘነ፡ ንሞያ ምምህርና 
ኣዝዩ ከምዘፍቅሮን ከምዘኽብሮን እዩ 
ገሊጹልና። ምኽንያቱ ምምህርና፡ ብፍልጠት 
ዝተኾስኮሰን ኣብ መጻኢ ምዕባለ ሃገር ደራኺ 
ተራ ዝጻወትን ዓያዪ ሰብ ምፍራይ ምዃኑ 

ገሊጹ። ኣብ ሞያ ምምህርና ብምህላዉ ድማ 
ኣዝዩ ሕጉስን ዕግቡን ምዃኑ ገሊጹልና።

ኣብ ሞያ ምምህርና፡ 40 ዓመት ዝሰርሐ 
መምህር የማነ ተኽለ፡ 30 ዓመት ዝሰርሐት 
መምህር ኤደን ዳዊት፡ 26 ዓመት ዝሰርሐት 
መምህር ምሕረት ከተማን ብወገኖም፡ 
ብምኽንያት እዛ ክብርቲ ዕለት ኣብነታውያን 
መምህራን ተባሂሎም ክሽለሙ ምብቅዖም 
ሓበን ከምዝተሰመዖም ብምግላጽ፡ ምምህርና 
ዝለዓለን ዝኸበረን ሞያ ምዃኑ መስኪሮም። 
ንሳቶም ኣስዒቦም፡ ናታቶም ዓወትን 
ብልጫን፡ ኣብቶም ዘፍርይዎም ተመሃሮ 
ዝምርኮስ ምዃኑ ብምግላጽ ከኣ፡ ተካእቶም 
ዝኾኑ መንእሰያት መምህራን፡ ንሞያ 
ምምህርና ብዝለዓለ ክሰርሑሉ ተላብዮም።
ኣቦ መንበር ሃገራዊ ማሕበር መማህራን 

ኤርትራ መምህር ስምኦን መሓሪ፡ ኣብቲ 
ብደረጃ ሃገርን ዞባን ዝተኻየደ ናይ ዝኽሪ 
ዕለት ተረኺቡ’ውን ቃል ኣስሚዑ ነይሩ። 
መምህር ስምኦን፡ መዓልቲ መማህራን 
ብቐጥታን ብተዘዋዋሪን ኣብ ምምሃርን 
ምስትምሃርን ንዝተዋፈረ ዜጋን ትካልን 
ከቢድ ሓላፍነት እተሰክም ዕለት ምዃና 
ብምሕባር፡ ነዚ ሓላፍነት እዚ ንምውጻእ 
ሕሉፍ ኩነታት ብምግምጋም፣ ሓያል ጎድኒ 
ብምዕቃብ፣ ድኹም ጎድኒ ብምፍዋስን 
መጻኢ ብምጥማትን፣ ሓያል ስራሕ 
ከምዘድሊ ኣዘኻኺሩ።

ኣብ መደምደምታ መምህር ስምኦን፡ እቲ 
ዝድለ ዕብየትን ምዕባለን ሃገር ዝረጋገጽ ኣብቲ 
ዝወሃብ ዓይነታዊ ትምህርቲ ከምዝምርኮስ 
ጠቒሱ፡ ህዝብን መንግስትን ኤርትራ ንጽላት 
ትምህርቲ ቀዳምነት ብምሃብ ንዝገብርዎ 
ዘለዉ ገዚፍ ፋይናንሳዊን ጉልበታዊን ወፍሪ 
ንምዕዋት፡ ኩሎም ሞያውያን ክሰርሑ 
ተላብዩ። ኣብ ኩሉ ከባቢታት ሃገር፡ ካብ 
ቅድመ-ትምህርቲ ክሳብ ላዕለዋይ ደረጃ 
ዝዝርጋሕ ኣብያተ ትምህርቲ ከም ዘሎ 
ብምሕባር፡ ከም ውጽኢቱ መምህራን 
ንዘጋጥሙ ክሊማዊ፡ ማሕበራዊ ቁጠባዊ 
ብድሆታት ተጻዊሮም ኣብ ኩሉ ኩርናዓት 
ሃገር ይሰርሑ ስለ ዘለዉ፡ ዮሃና ኢሉ።

ወረቐት ምስክርን ከም ዝተዋህቡ ሓቢሩ። 
እቶም ንሽልማት ዝበቕዑ መማህራን 

ብመሰረት መምርሒታት ሚኒስትሪ 
ትምህርትን ኣደ-ኣሃዱ ብዘካየደቶ መጽናዕትን 
ምምያን ዝተሓርዩ ኮይኖም፡ ነዊሕ ዓመት 
ኣብ ሞያ ምምህርና ክነጥፉ ዝጸንሑ 
ከም ዝኾኑ’ውን ኣፍሊጡ። ንኹሎም ነቲ 
መደብ ክዉን ክኸውን ንዝጸዓሩ ኣካላት 
ድሕሪ ምምስጋን ከኣ፡ ካልኦት መማህራን 
ኣብነቶም ክኽተሉ ተላብዩ። 

መምህር መሪሕ ኣብ መወዳእታ፡ 
ማሕበር መማህራን ኤርትራ ጨንፈር 
ዞባ ማእከል ምስ ጨንፈር ትምህርቲ ዞባ 
ማእከል ብምውህሃድ ኣብ ሞያ ምምሃርን 
ምስትምሃርን ንዝተዋፈሩ ኣባላቱ ዝውደብ 
ዘሎ ስልጠናታት፡ ማሕበር እወታዊ ገስጋስ 
የርኢ ከም ዘሎ ዘንጸባርቕ ስለ ዝኾነ፡ 
ብዝሓየለ ክቕጽል ኣዘኻኺሩ። 

ኣቦ-መንበር ጨንፈር ሃገራዊ ማሕበር 
መማህራን ዞባ ማእከል መምህር ዳኒኤል 
መንግስትኣብ ብወገኑ፡ ኣብ ዘስመዖ ቃል፡ 
እቲ ማሕበር ምስ ሚኒስትሪ ትምህርቲ 
ብምዃን፡ ንዕብየትን ምዕባለን ትምህርቲ 
ክሕግዙ ዝኽእሉ ሞያዊ ስልጠናታት 
ንመማህራን ከም ዝህብ ሓቢሩ። እዚ ከኣ፡ 
መማህራን ዓቕሚ ደሊቦም፡ ንዝተሰከምዎ 
ሓላፍነት ብትግሃት ንኽፍጽሙ ዝዓለመ 
ከም ዝኾነ ኣረዲኡ። መማህራን ብግደኦም፡ 
ሞያኦም ተፈታዊ ዝኾነሉ ባይታ ንምጥጣሕ 
ክሰርሑ ኣዘኻኺሩ።

ማሕበር መማህራን ጨንፈር ዞባ ማእከል 
ምስ ጨንፈር ትምህርቲ ዞባ ማእከል 
ብምውህሃድ፡ ኣብ ዓመተ ትምህርቲ 
2025-2026፡ ኣብ ኩሉ ዓይነት ትምህርቲ 
ዝተፈላለየ ሞያዊ ስልጠናታት ከም ዝወደበ 
ጠቒሱ፡ ነቶም ኣብ ምምሕዳራዊ ንጥፈታት 
ዝሰርሑ ሓደስቲ መማህራን ደቂ ኣንስትዮን 
ደቂ ተባዕትዮን ድማ፡ ኣፍልጦ ብዛዕባ ቅዋም 
ማሕበርን ስነ-ምግባር ክህልዎም ዝሕግዝን 
ስልጠናታት ከም እተዋሃበ ኣገንዚቡ። 

ሃገራዊ ማሕበር መማህራን ኤርትራ፡ ጎድኒ 
ጎድኒ’ቲ ንኣባላቱ ዝህቦ ሞያዊ ስልጠናታት 
ብኻልእ መዳይ ኣብ ምሕጋዞም’ውን 
ዘይንዓቕ ኣበርክቶ ከም ዝገብር ዝሓበረ 
መምህር ዳኒኤል፡ ደቂሱ ንዝሕከም ኣባል 
ማሕበር፡ ክሳብ 3 ሽሕ ናቕፋ ሓገዝ፣ ብሞት 
ንዝተፈልየ ኣባል ማሕበር፡ ክሳብ 40 ሽሕ 
ናቕፋ ደበስ፣ ንዝምርዖ ኣባል ማሕበር 10 
ሽሕ ናቕፋ ሓገዝ ከም ዝወሃብ ኣብሪሁ። 
ብተወሳኺ፡ ብሕክምና መነጽር ንዝተኣዘዘሉ 
ኮነ ስኑ ንዘስተኻኽል ኣባል ማሕበር’ውን፡ 
ክሳብ 5 ሽሕ ናቕፋ ልቓሕ ከም ዝፍቀዶ 
ኣረዲኡ። 
ወኪል ጨንፈር ትምህርቲ ዞባ ማእከል 

መምህር መስፍን ወልደስላሰ’ውን ኣብ’ቲ 
ኣጋጢሚ ተረኺቡ ቃል ኣስሚዑ ነይሩ። 
መምህር መስፍን፡ “ኣህጉራዊ መዓልቲ 
መማህራን ምእንቲ ዝኽርን ጽንብልን ዘይኮነ፡ 
ሞያዊ ሓላፍነትና እነበራብረላን መብጽዓና 
እነሐድሰላን፡ ንልዑል ውጽኢት ስራሕ 
ተበግሶና እነሐይለላ ዕለት’ያ” ብምባል፡ ሞያ 

መምህር - ሞያ ዘቕስም ብርሃን ኣእምሮዮናታን የዕብዮ 

ስእሊ፦ ፊያሜት መስፍን

 መምህር መንኮርኮር ምዕባለን ዕብየትን 
ሕብረተሰብን ሃገርን እዩ። ዝበዝሓ ሃገራት 
ዓለም ድማ፡ ትምህርቲ መሰረት ኩሉ ዓይነት 
ምዕባለ ምዃኑ ብምእማን፡ ንሞያ ምምህርና 
ቅድሚ ኩሎም ዕዮታት ሰሪዐን ይሰርሓሉ።
ሞያ ምምህርና፡ ኣብ’ዛ ንነብረላ ዘለና ዓለም 

ርእሰ ኩሉ ሞያታት ምዃኑ፡ ኩሉ ወዲ ሰብ 
ብማዕረ ዝሰማምዓሉ ሓቂ እዩ። መምህር 
ከኣ ተቓጻጺ ዘይብሉ ዋና ናይዚ ሞያ እዩ። 
መምህር፡ ደሚርና ከነጉድል፡ ኣርቢሕና 
ክንመቅል፡ ምስጥር ህይወት ክንፈልጥን 
ዝጠቕመና፡ ከምኡ’ውን ተመራሚርና 
ክንፈልጥን ክንመምን ዝገብር ክቡር ብዓል 
ሞያ እዩ። መግለጺ ዘይርከቦ ድንቂ ዝኾነ 
ብልሒ ዝተዓደለን፡ ፍልጠቱ ከይበቐቐ ናብ 
ወለዶታት ከሰጋግር ለይቲ ምስ መዓልቲ 
ዝጽዕትን መሕደር ሽሕ ብዓል ሞያ እዩ። 
ስለዚ፡ መምህር፡ ኩሉ ግዜ ፍቕሪ እናሸተተን 
ግዜኡ እናሰውአን እዩ ብርሃን ሕብረሰተብ 

ዝኸውን። በዚ ምኽንያት ድማ’ዩ፡ ንስለ 
ክብሩ ተባሂሉ ክዝከረላን ክኸብረላን ዕለት 
5 ጥቅምቲ ፍልይቲ መዓልቲ ተፈልያትሉ። 
ዓመት መጸ ድማ፡ እዛ ዕለት፡ ብሃገርን 
ዓለምን ደረጃ ብኽብ ዝበለ ድምቀት 
ተዘኪራ ትውዕል።
ናይ ሎሚ ዓመት ኣህጉራዊ መዓልቲ 

መምህራን፡ “ኣብ ጎድኒ መማህራን 
ብምቛም፡ ደረጃኦም ክብ ነብል’’ ኣብ 
ትሕቲ ዝብል ቴማ ብደረጃ ሃገር ንመበል 
30 ግዜ፣ ብደረጃ ዓለም ድማ ንመበል 33 
ግዜ ተዘኪራ’ያ። ማዕረ ማዕሪኡ ድማ፡ ኣብ 
ዞባ ማእከል፡ ብምኽንያት ዝኽሪ ኣህጉራዊ 
መዓልቲ መምህራን 2026፡ ብምውህሃድ 
ጨንፈር ትምህርቲ ዞባ ማእከልን ጨንፈር 
ሃገራዊ ማሕበር መማህራን ዞባ ማእከልን፡ 
ከምኡ’ውን ቤት ጽሕፈት ጨንፈር 
ትምህርቲ ንኡስ ዞባ ሰረጀቓን፡ ተወዲቡ 
እዛ ክብርቲ ዕለት ተዘኪራ ነይራ። ኣብቲ 
ኣብ ማእከላይ ቤት ጽሕፈት ንኡስ ዞባ 
ሰረጀቓ ዝርከብ ኣዳራሽ ዝተኻየደ መደብ፡ 
ብቐንዱ ንኽብሪ’ታ ዕለት ንምንጽብራቕ፣ 
ምስኡ ድማ፡ ን21 ኣብነታውያን መማህራን 
ናይ’ቲ ንኡስ ዞባ፡ ሽልማት ናይ ምዕዳል ስነ-
ስርዓት’ዩ ነይሩ። ብዘይካ’ዚ ኣብ’ቲ ዕለት፡ 
ማሕበር መምህራን ጨንፈር ዞባ ማእከል፡ 
ን4 ስድራቤት ስዉኣት፡ ነፍሲ ወከፎም ናይ 
5000 ናቕፋ ገንዘባዊ ደገፍ ገይሮምሎም። 

እቲ ንብሉጻት መምህራን ናይ ምትብባዕ 
መደብ፡ ብሰንበት 4 ጥቅምቲ ማለት ድሮ 
ኣህጉራዊ መዓልቲ መማህራን’ዩ ተሰላሲሉ። 
እቲ መደብ ኣብ ኣዳራሽ ምምሕዳር ንኡስ 
ዞባ ሰረጀቓ ዝተኻየደ ኮይኑ፡ እቲ ኣደራሽ 
ዘይከም ካልእ መዓልቲ፡ ካብ ዝተፈላለየ 
ከባቢታት ዞባ ማእከል ዝተዓደሙ ኣጋይሽ፡ 
ነታ ዕለት ንምድማቕ ንዓይንኻ ዝማርኽ 
ባድላ፡ ካምቻን ካራባታን፡ ከምኡ’ውን ባህላዊ 
ልብሲ ዝተኸድኑ ደቂ-ኣንስትዮን ደቂ-
ተባዕትዮን መምህራን ከምኡ’ውን ዓበይቲ 
ዓዲ ተረኺቦም ነይሮም። ዕድመ ዝተገበረሎም 
ኣጋይሽ ማለት፡ ዋና ኣካያዲ ስራሕ ዞባ 



ሓዳስ   ኤርትራ 11 ጥቅምቲ 2026 - ገጽ 4መበል 36 ዓመት ቁ.36

ስርዓተ-መዘሓሓሊ ኣብ ምርቃቕ ቀጸላ ኦዞንን ኣከባብንክፍሊ ኣከባቢ - ሚ/መ/ማ/ኣከባብን

ነዛ እንነብረላ ዘለና ምድሪ ጋሪዶማ 
ዝርከቡ ዝተፈላለዩ ቀጸላታት ኣየር 
ኣለዉ። ንደቂ-ሰብ ካብ ብላዕሊ ጠፈር 
ሰማይ ዝወርድዎ ሓደገኛታት ተጓዳእቲ 
ጨረርታ ብርሃን ጸሓይ ከም ድርዒ ኮይኑ 
ዝከላኸል ኣብ ስትራተስፈር ዝርከብ ቀጸላ 
ኦዞን (ozone) ተባሂሉ ይጽዋዕ። ካብ 
ምጅማር ኢንዱስትሪያዊ ሰውራ ክሳብ እዛ 
ሕጂ እነስተንፍሰላ ዘለና ደቒቕ ብሰንኪ 
ዝተፈላለዩ ባህርያውያንን ሰብ-ሰርሖ 
ምኽንያታት ክብሕጎግ ወይ ክረቕቅን 
ጸኒሑን ኣሎን። ገለ ካብ’ቲ ምኽንያታት 
ድማ ክሊማዊ ለውጥን ካልኦት ጠንቅታትን 
ይርከብዎም። በዚ ምኽንያት ቀጸላ ኦዞን 
ኣብ ኣስጋኢ ኩነታት ወዲቑ ከምዘሎ 
ዝተፈላለዩ መጽናዕትታት ይሕበሩ።

ናይዚ ኣሉታዊ ኩነት ቀንዲ ጠንቂ ኮይኖም 
ካብ ዘለዉ ናውቲ ስርዓተ-መዘሓሓሊ (air-
conditioning and refrigeration (ACR) 
systems) እዮም። ንዝጸምአ ጎረሮ ዝሑል 
ፈሳሲ መስተ ብምኽዛን ዘርውዩ፡ ንተባላሻዊ 
ዓይነታት መግቢ ብምዕቃብ ንንውሕ ዝበሉ 
እዋናት ኣብ ከርሰ-ሎቖታኦም ዝዕቅቡልና፣ 
ብዝተፈላለዩ ምኽንያታት ኣካላዊ 
መጉዳእቲ ንዝወረዶም ሰባት ካብ ዝነበርዎ 
ምጥፋእ ሃለዋት ወይ ድማ ቃንዛ ንምንጋፍ 
በረድ ብምቕራብ ዓቢ ተራ ዝጻወቱ 
መሳርሒ፡ ከም’ዚ ዝኣመሰለ ዕንወት ኣብ 
ኣከባቢ የስዕቡ እዮም፡ ኢሉ ዝሓስብ ህዝቢ 
ከቶ ውሑድ እዩ።
እቲ ቀንዲ ምኽንያት ግን ካብ ስርዓተ-

መዘሓሓሊ (air-conditioning and refrige-
eration (ACR) systems) ኣብ እዋናት 
መስርሕ ምዝሕሓል ሙቐት ካብን ናብን 
ንኽጓዓዓዝ ዝጠቕሙ ጋዛት ዝተፍእዎም 
ባእታታት እዮም። እዞም ብመልክዕ ፈሳሲ 
ዝቖሙ ኣገደስቲ መዘሓሓሊ ጋዛት ምስ 
ምጥቃም ጽዓት ምትእስሳር ኣለዎም። እዞም 
ጋዛት ካብ መመንጨዊ ሓይሊ ኤለክትሪክ፡ 
ብሃፋ ማይ ዝዓዩ ስርዓተ መጓዓዝያ (ከም 
መጓዓዝያ ባቡር) ካልእን ኣብ እዋን ንቡር 
ንጥፈታት ስራሕ ሓይሊ ጉልበት ጸዓት 
ንምምንጫው ናብ ኣየር ዝትፍኡ ወይ 
ዝልሕኹ ጋዛት እዮም። 

ኣብ እዋን መስርሕ ምዝሕሓል ዝልቀቑ 
መዘሓሓሊ ጋዛት ሓቢሮም ዝትፍኡ 
ባእታታት ክሎሪንን ብሮሚንን፡ ኣዝዩ 
ትሑት መጠን ሃሎጅን ይርከቦም። እዞም 
ባእታታት ናብ ኣየር ብምብናን ነቲ 
ንምድሪ ሸፊኑ ዝርከብ ስትራቶስፌራዊ 
ኦዞን ምዕሩይነት (equilibrium) ብምኽላእ 
የዘናብሉ። እዚ ከይኣክል ብተመሳሳሊ ኣብ 
እዋን መስርሓት መዘሓሓሊ፣ መስርሕ 
ምቅጻል ምምንጫው ጽዓት (combustion 
products) ከም ካርበን ዳይ-ኦክሳይድን 
(CO2) ገለ ውሑድ መጠን ናይትሮስ 
ኦክሳይድን (N2O) ዝኣመሰሉ ጋዛት 
ናብ ጠፈር ብምዕራግ ከም ጋዝ ሓምላይ 
ገዛ (Green House Gases - GHGs) 
ኮይኖም የገልግሉ። 
እዞም ጋዛት በዚ ልዕል ኢሉ ዝተጠቕሰ 

ምኽንያታት ዘይተኣደነ ኣሉታዊ ጽልዋታት 
ኣከባቢ የስዕቡ ከምዘለዉ ይእመን። ንቐጸላ 
ኦዞን ብምድቓቕ ክሰባብሩን ብቐጥታ ከም 
ጋዛት ሓምላይ ገዛ ኮይኖም ሙቐት ካብ 
ምድሪ ዓለምና ንኸይወጽእ ይጋርዱን። 
ብተወሳኺ ኣብ እዋን ምምንጫው ጸዓት 
ክህሉ ዝግባእ ብቕዓት (efficiency) 

ብምጉዳል፡ ውጽኢታዊ ዕዮ ንኸይስራሕ 
እውን ዓቢ ተራ ይጻወቱ።

ሳዕቤን እዞማ መዘሓሓልቲ ጋዛት፡ 
ጽልዋኦም ኣብ ኣከባቢ ጥራይ ከይኣክል፡ 
ኣብ ጥዕናዊ መዳይ ደቂ-ሰብ እውን ኣሉታዊ 
ሳዕቤናት ከስዕቡ ይርኣዩ። ብፍላይ እዞም 
ኣብ ዓበይቲ ኢንዱስትሪታት መዘሓሓሊ 
ኣየር-ኮንድሽነራትን ፍሪጃትን ዝውቱራት 
ዝኾኑ ብPAFS ዝልለዩ ጋዛት ኣብ ደቂ-
ሰብ ንምሕዋዮም ኣዝዮም ኣጸገምቲ 
ዝኾኑ መንሽሮ-ወለዳዊ (carcinogenic) 
ሳዕቤናት ከኸትሉ ጸኒሖም ኣለዉ። እቲ 
ዝኸፍአ መልክዑ ድማ፡ እዞም ነገራት፡ ኪኖ 
ኣብ መስርሓት መዘሓሓሊ፡ ኣብ ዕለታዊ 
ንጥፈታት ወዲ-ሰብ ዝውዕሉ ዝተፈላለዩ 
ናውቲ ማለት ከም መዓሸጊ ሓርጭ 
ለቢቶ፡ ሕብርታት ዓለባ፡ ንጥንሲ ዝሕግዙ 
መድሃኒታት፡ መጸባበቒ ገጽ ኮስሞቲክስን 
መጥፍእ-ሓዊን (ባርዕ) ኣገደስቲ ባእታታት 
ኮይኖም፡ ኣብ ጥቕሚ ይውዕሉ ምህላዎም 
እዩ። 
ኣብ ዝተፈላለያ ኣብ ምምዕባል ዝርከባ 

ሃገራት፡ ብሰንኪ ምስሳን ማእከላይ እቶት 
ዘለዎም ስድራቤታት ተጠቃምነት ናውቲ 
መዘሓሓሊ ብዝተዓጻጸፈ መልክዑ ዛይዱ 
ይርከብ። በዚ ምኽንያት ድማ ዝያዳ ካልእ 
ግዜ ኣብዚ እዋን ምድኻም ቀጸላ ኦዞን 
ምሒር ብኢሱ ይርከብ።

እዚ ብድሆ ንውሑዳት ሃገራት ጥራይ 
ዘይኮነ ንመላእ ዓለም ተመሳሳሊ መቓን ጽልዋ 
ዝገድፍ እዩ። ነዚ ሻቕሎት ምድቓቕ ወይ 
ምርቃቕ ቀጸላ ኦዞንን ሳዕቤኑን ብምግንዛብ፡ 
ሃገራት ተወዲበን ንምቅላሱ ክዓያ ጸኒሐንን 
ኣለዋን። ነዚ ዓለም-ለኻዊ ብድሆ ምምካት፡ 
ብመሰረት ውዕላት ፕሮቶኮል ሞንትርያል 
(Montreal Protocol) ናይ ኣህጉራዊ 
ስምምዕ ቬናን፣  ፕሮቶኮል ክዮቶን (Kyoto 
Protocol) መብጽዓ ብምእታው፡ ጻዕርታት 
እናገበራ ይርከባ። እንተኾነ ኣብ ምግታእ 
እዞም በከልቲ ጋዛት ክልቲኦም ውዕላት 
ኣገዳስነቶም ልዑል እኳ እንተኾነ ኣብ 
ኣገባብ ተግባራውነቶም (functional meas-
sures) ኣብ ዝተፈላለዩ ኣምራት ምክልኻል 
ይርዕሙ።
ፕሮቶኮል ሞንትርያል ነዞም ኣብ መስርሕ 

መዝሓሓሊ ዝልሕኹ ጋዛት ከይፈርዩ 
ብምግታእ ደጊም ኣብ መዓላ ንኸይውዕሉ፡ 
ካብ ገጽ ምድሪ ክጠፍኡ ይሰርሕ። 
ፕሮቶኮል ክዮቶ ድማ ሃገራት ናይ ገዛእ 
ርእሰን ሃገራዊ መለክዒ (ክራይተርያ) 
ብምስፋር ንድሩትነት ምጥቃም እዞም 
ብGHGs ዝፍለጡ ጋዛትን ካብኦም መጠን 
ዝትፍኡ ባእታታትን ከሰላስላ ይቕስብ። 
እንተኾነ ክልቲኦም ፕሮቶኮላት ዘለዎም 
ኣምራት ፍልልይ ብዘየገድስ፡ ካርበን ዳይ-

ኦክሳይድ እቲ ዝያዳ ሓደገኛ ጋዝ ምዃኑ 
ናይ ሓባር ርድኢት ፈጢሮም ይርከቡ።
ብተወሳኺ፡ ፕሮቶኮል ሞንትርያል ብጋዛት 

ክሎሪን ዝዓዩ መዘሓሓልቲ (chlorinated 
refrigerants - HCFCs) ኣብ ዕንወት ቀጸላ 
ኦዞን ዓቢ እጃም ከምዘለዎም ይኣምን። እዚ 
ድማ ነቶም ተጓዳእቲ ጨረርታ ብርሃን 
ጸሓይ ዝኾኑ ኡልትራቫይለት (UV) 
ብዘይዕንቅፋት ትኽ ኢሎም ናብ ገጻት 
መሬት ንኽወርዱ ይሕግዝ። እዚ ከይከውን 
ድማ ፕሮቶኮል ሞንትርያል እዞም HCFC-
Cs ብዘገምታ ካብ ተጠቃምነት ዝውገድሉ 
ኣገባባት የናዲ። ንስለ ድሕነት ኣከባብን 
ጥዕና ደቂ-ሰብን ብምባል ድማ ድሮ ገለ 
ገለ ዝተወስዱ ዓንኳር ስጉምትታት ኣለዉ። 
ካብ 1830ታት ክሳብ 1930ታት ዝተሰርሓ 
ዝበዝሓ ካብ ቀዳሞት ወለዶ መሳርሒታት 
ዝኾና መዘሓሓልቲ ካብ ስራሕ ምእላይ 

ከም ኣብነት ክጥቀስ ይክኣል። ብተወሳኺ 
ንስለ ምክልኻል ነቲ ኣብ ስትራቶስፌር 
ዝርከብ ቀጸላ ኦዞን ዝበዝሓ ካብ 1930ታት 
ክሳብ 1990ታት ዝተሰርሓ ካልኣይ ወለዶ 
መሳርታት መዘሓሓሊ’ውን ከይተረፋ ኣብ 
መስርሕ ምእላይ ከምዝርከባ ይንገር።
እዚ ስምምዕ ኣብ 1988 ዓ.ም. ኣብቲ 

እዋን ኣባልነት ውዱብ ሕቡራት ሃገራት 
ዝነበረን ሃገራት ምሉእ ዘይጒዱል 
ዝተኸተመ እዩ ነይሩ። ኣብዚ እዋን ነዚ 
ፕሮቶኮል ዝፈረማሉ ቁጽሪ ሃገራት 193 
በጺሑ ይርከብ። እዚ ውዕል ብመሰረት 
ኣብ 2016 ዓ.ም. ኣብ ኪጋሊ- ርዋንዳ 
ዝተገብረ ስምምዕ ገለ ምትዕርራይ ክግበረሉ 
ክኢሉ እዩ። በዚ ስምምዕ ድማ፣ ንምጥቃም 
ብብዝሒ ፍሎሪን ዝተሓወሶም ንጥረ-ነገራት 
(fluorinated substances - HFCs) ኣብ 
መዓላ መዘሓሓልቲ ንኸይውዕሉ ዝእግድ 
ተወሳኺ ሕጊ ደንጊጉ ይርከብ።
እዞም መዘሓሓሊ ባእታታት ብቐንዱ 

ብጋዛት ሓምላይ ገዛ (Green House 
Gases – GHGs) ወይ ድማ ብኣሕጽሮተ 
ቃል HCFCs ተባሂሎም ዝጽውዑ ከም 
ክሎሪን (chlorine) R-12 ወይ R-22 

(chlorodifluoromethane) እዮም። 
እንተኾነ፡ ኣብ’ዚ እዋን ሳዕቤን ጎዳእነቶም 
ኣብ ቀጸላ ኦዞን ተራእዩ፡ ብናጻ ካብ ክሎሪን 
ዝኾኑ ከም R404A፣ R-134a ወይ ድማ 
R-32 ዝተባህሉ ጋዛት ተቐይሮም ኣብ 
ዕዳጋታት ንረኽቦም።
ቀንዲ ሕመረት ፕሮቶኮል ሞንትርያል 

እምብኣር ሕጋጋት ጋዛት ፍሎሪን (F-Gase-
es Regulation) ብምቛም ነዞም መጠን 
ሙቐት ዓለምና ንኽውስኽ ዓቢ ተራ 
ዝጻወቱ ጋዛት ካብ መስርሕ ምዝሕሓል 
ቀስ ብቐስ ኣብ 2030 ዓ.ም. ንምብቃዕ 
እዩ። በዚ ስጉምትታት ድማ ዓለምና 
መመሊሳ ንእተርእዮ ዘላ ምውሳኽ ሙቐት 
ንኸይጋደድ ዓቢ ተራ ክጻወት ትጽቢት 
ይግበር። 

ተመራመርትን ሰናዕቲ ናውቲ 
መዘሓሓሊ’ውን ነዚ ኩለንትናዊ ሳዕቤናት 
ኣብ ግምት ብምእታው ኣብዚ እዋን ዝፈርዩ 
ዘሎዉ መዘሓሓሊ ኣቑሑ (ከም ፍሪጃትን 
አየር-ኮንድሽነራትን) ንኣከባቢ ብዘይሃሲ 
መገዲ ክስንዑ ጀሚሮም ኣለዉ። በዚ 
ምኽንያት ድማ ኣብ ክሊማዊ ለውጢ 
ዓቢ እወታዊ ጽልዋ ዘለዎምን ምብትታን 
ኦዞን ንምግታእ ኣብ ዝግበር ዘሎ ቃልሲ 
ዝሓሸ ተራ ዝጻወቱን ጋዛት ምጥቃም 
ድሮ ኣብ ባይታ ጀሚሮም ይርከቡ። በዚ 
መጠን ድማ፡ እዞም ዝፈርዩ ዘለዉ ናውቲ 
መዘሓሓሊ፡ ናብ ጠፈር ዘልሕኽዎ መጠን 
ጋዛት ኣዝዩ ትሑት፡ ኣብ ጋዝ ሓምላይ ገዛ 
- GHGs ድማ ብመጠኑ ዝተሓተ ጽልዋ 

ኣለዎም እዮም።  ኣብቲ 
ተተሚኑ ዘሎ መቓን ግዜ 
ከይተበጽሐ ከኣ፡ እቲ ሸቶ 
ኣብ ዝሓጸረ እዋን ክህረም 
ተኽእሎ ኣሎ። 
እዞም ኣብ ኣከባቢን 

ጥዕና ደቂ-ሰብን ዘስዕብዎ 
ኣሉታዊ ጽልዋ ብምግንዛብ 
ብዝሓሹ ባእታታት ጋዝ 
ንምትክኦም ዝስርሓሎም ዘሎ 
ጋዛት ብጽመራ ዝተዳለዉ 
ተፈጥሮኣውያን መዘሓሓልቲ 
ተባሂሎም ዝእመነሎም ጋዛት 
እዮም። ከም ፕሮፐይን (pro-

pane)፣ ቡተይን (butane)፣ ኣይዞቡተይን 
(isobutane) ካርበን ዳይ-ኦክሳይድ (CO2) 
ወይ ድማ ኣሞንያ (ammonia) ድማ 
ድሮ ከም ኣብነታት ጽልዋ-ኣልቦ ወይ 
ትሑት-ጽልዋ ተለልዮም ይርከቡ። እዞም 
ጋዛት ምስቶም ካልኦት ተጓዳእቲ ጋዛት 
ብምንጽጻር ኣብ ኣከባቢ ዝሓሸ ርግኣት 
(ሚዛንነት) ከምዝፈጥሩ ይግመት። እቲ 
ምስ ኣከባቢ ጥሙር ምሕዝነት ከምዘለዎ 
ዝእመን ማይ’ውን ከይተረፈ ንመስርሕ 
ኣገልግሎት መዘሓሓሊ ከገልግል ልዑል 
ተኽእሎ ከምዘለዎ ይእመነሎም።
ከም ኣብነት ኣብዚ እዋናት ልሙድ 

መዝሓሓሊ ጋዝ ኣየር-ኮንድሽነራት ኮይኑ 
ዝርከብ R-410A ኣብ ልዕሊ ቀጸላ ኦዞን 
ዘስዕቦ ዋላ ሓንቲ ኣሉታዊ ሳዕቤን እኳ 
እንተዘይሃለዎ ኣዝዩ ልዑል መጠን ተኽእሎ 
ምዕቃብ መጠን ሙቐት ዓለምና ከዛይድ 
ዝኽእል ምዃኑ ይእመነሉ። እንተኾነ ከም 
R-32 ዝኣመሰሉ ትሑት መጠን ተኽእሎ 
ምዕቃብ መጠን ሙቐት ዓለምና ዘለዎም 
ጋዛት ኣብ ኣከባቢ ዝፈጥርዎ ጎድናዊ 
ሳዕቤን እውን ኣዝዩ ትሑት ብምዃኑ 
ኣብዚ እዋን ከም ኣማራጺ ወይ መተካእታ 
ከገልግሉ ይኽእሉ። 

ብተወሳኺ፡ ብR290 ዝፍለጥ ፕሮፐይን 
(propane) ጋዝ’ውን፡ ኣብዚ እዋን ሓደ 
ካብቶም ኣዝዮም ውጽኢታውያንን ኣብ 
ኣከባቢ ዘለዎም ኣሉታዊ ጽልዋ ኣዝዩ 
ትሑትን እዮም። ኣብ ምውሳኽ መጠን 
ሙቐት ዓለምና ዝኾነ ተራ ዘይጻወቱ 
ምዃኖም ብምርዳእ ከኣ፡ ኣብ ዘቤታውን 
እንዱስትርያውን ንጥፈታት መዘሓሓሊ፡ 
ተጠላብነቶም እናዛየደ ይመጽእ ከምዘሎ 
ይሕበር። ብR744 ዝልለ ካርበን ዳይ-
ኦክሳይድ (CO2) እውን ብተመሳሳሊ 
ኣብዚ እዋን ሓደ ካብቶም ከም መዘሓሓሊ 
ዝውቱራት ኮይኖም ዘገልግሉ ዘለዉ 
ጋዛት ኮይኑ ይርከብ።
በዚ ምኽንያት ኣብዘን ዝሓለፋ ክልተ 

ነናይ ዓሰርተ ዓመታት (ክልተ ዕቑዳት) 
ናብ ኣየር ዝልሕኹ በከልቲ ጋዛት ኣገዳሲ 
መጠን ምጉዳል ክምዝገብ ተኻኢሉ እዩ። 
ነዚ እወታዊ ለውጢ ንምምጻእ ግን፡ ብዙሕ 
ብልሕን ምትዕጽጻፍን ደቂ-ሰብ ዝሓተተ 
ዝተፈላለየ ምምሕያሻት ንድፊን (ዲዛይን) 
ኣሰራርሓ መዘሓሓሊ መሳርሒታትን 
ክሰላሰል ክኢሉ እዩ። ሳላ’ዚ ስሙር ስጉምቲ 
ድማ ካብ 8 ክሳብ 37 ሚእታዊት ኣብ 
ዓመት ዘጓንፍ ዝነበረ ላሕኲ እዞም ጋዛት፡ 
ኣብዚ እዋን ናብ ትሕቲ 1 ሚእታዊት ኣብ 
ዓመት ኣንቆልቊሉ ይርከብ።    
ኣብ መወዳእታ፡ ነዚ ዕማም ብግቡእ 

ንምትግባሩ፡ ሓያልን ውድዓውን ምቁጽጻር 
ምስ ዘይትግበር፡ ክመጽእ ዝኽእል ሳዕቤን 
ብዝተዓጻጸፈ መልክዑ ክቕጽል ምዃኑ 
ክኢላታት እዚ ዓውዲ ይሕብሩ። ስለዚ ኣብ 
መዓላ መዘሓሓሊ ዘቤታውን ኢንዱስትርያዊ 
ንጥፈታትን ዝውዕሉ ዘለዉ መዘሓሓሊ 
ጋዛት፡ ብዝተኻእለ መጠን ኣብ እዋን ስራሕ 
ከይልሕኹ ወይ ከይትፍኡ፡ ብፍላጥ ይኹን 
ብዘይ ፍላጥ ድማ ናብ ኣየር ከይልቀቑ 
ልዑል ቁጽጽርን ምክትታልን ክግበር 
ይግባእ። እንተኾነ፡ ክሳብ መሰረታውን 
ነባርን ፍታሕ ዝርከበሉ፡ ከምቲ ልዕል 
ኢሉ ተጠቒሱ ዘሎ ኣማራጺታት፡ ሒደት 
ኣሉታዊ ጽልዋ ዘስዕቡ መዘሓሓልቲ ጋዛት 
ከም መተካእታ ምጥቃም ከም ኣማራጺ 
ፍታሕ ክውሰዱ ናይ ኩሉ ተጠቃሚ 
መዝሃሚን መዝሓሓልትን ሓላፍነትን 
ግቡእን እዩ።

ንምንቕቓሕ
ኣብ ሓደ እዋን ንኹሎም ኣብ ዓለም ዘለዉ ከም ፍሪጃትን ኣየር-ኮንድሽነራትን ኣብ ሓደ እዋን ንኹሎም ኣብ ዓለም ዘለዉ ከም ፍሪጃትን ኣየር-ኮንድሽነራትን 

ዝኣመሰሉ ዘቤታውን ኢንዱስትርያውን መዝሃሚን መዘሓሓሊን መሳርሕታት ዝኣመሰሉ ዘቤታውን ኢንዱስትርያውን መዝሃሚን መዘሓሓሊን መሳርሕታት 
ብምውላዕ (ኣብ ስራሕ ብምውዓል)፡ ልዳቶም (ማዕጽኦም) ምሉእ ብምሉእ ብምውላዕ (ኣብ ስራሕ ብምውዓል)፡ ልዳቶም (ማዕጽኦም) ምሉእ ብምሉእ 
ብምርሓው ዘመንጭውዎ ዛሕሊ ናብ ኣዳዊብዎም ዝርከብ ከባቢ ዘሎ ቀጸላ ኣየር ብምርሓው ዘመንጭውዎ ዛሕሊ ናብ ኣዳዊብዎም ዝርከብ ከባቢ ዘሎ ቀጸላ ኣየር 
ብቐጥታ እንተዝምግቡስ፡ ነዛ እንነብረላ ዘለና ዓለም ኣሻቓሊ ተርእዮ ኮይንዋ ዝርከብ ብቐጥታ እንተዝምግቡስ፡ ነዛ እንነብረላ ዘለና ዓለም ኣሻቓሊ ተርእዮ ኮይንዋ ዝርከብ 
ዘሎ ክሊማዊ ዋዒ ምጎደለ’ዶ ኢልኩም ትሓስቡ፧ ኣብ ምምካት ክሊማዊ ለውጢ ዘሎ ክሊማዊ ዋዒ ምጎደለ’ዶ ኢልኩም ትሓስቡ፧ ኣብ ምምካት ክሊማዊ ለውጢ 
ጽልዋኡ ማዕረ ክንደይ ምኾነ ኢልኩም ከም ትግምቱ ብቊ.ሳ.ጶ 976 ብደብዳቤ ጽልዋኡ ማዕረ ክንደይ ምኾነ ኢልኩም ከም ትግምቱ ብቊ.ሳ.ጶ 976 ብደብዳቤ 
ልኣኹልና።  ልኣኹልና።  
(መልሲ ኣብ ዝመጽእ ሕታም)(መልሲ ኣብ ዝመጽእ ሕታም)

ካብ ታሪኽ ሰውራና
መሓመድ እድሪስ

ሌላ ምስ ደጀንን ክፍልታትን ህዝባዊ ግንባርሌላ ምስ ደጀንን ክፍልታትን ህዝባዊ ግንባር

መበል 12 ክፋል 
ጨንፈር ባህሊ፡ ባህላውን ስነ-ጥበባውን 

ንጥፈታት ውድብ ክመርሕን ከወሃህድን 
ብ1975 ዝቖመ ትካል እዩ። ኣብቲ 
መጀመርታ፡ ጨንፈር ባህሊ ተባሂሉ 
ቅድሚ ምቛሙ ይዅን ድሓር ክሳዕ 
1979፡ ብውሱን ክእለትን ተመኵሮን 
ሙዚቃ ማለት ደርፍታትን 
መዛሙርን፡ ብኣዝዩ ንኡስ መጠን 
ከኣ ተዋስኦታት ኣዳልዩ ንተጋደልትን 
ህዝብን ዘቕርብ፡ ኣብ ጽብብ ዝበለ ናይ 
ጐስጓስ ንጥፈታት ዝተወሰነ ኣሃዱ ነበረ። 
ምስ ምዕባይን ምስፋሕን ህዝባዊ ግንባር 
ኣብ 1981 ካብ ጕጅለታት ባህሊ 
ብርጌዳትን ክፍልታትን ከምኡ’ውን፡ 
ካብ ካልኦት ኣሃዱታት ብስርሓት ባህልን 
ስነ-ጥበብን ደሓን ዝዀነ ክእለትን 
ተመኵሮን ኣለዎም ተባሂሎም ዝተለለዩ፡ 
ካብ ዝተፈላለያ ብሄራት ዝመጹ ኣባላት 
ጠርኒፉ ዳግማይ ምስ ቆመ ግን፡ ስሩዕ 
ትካላዊ ቅርጺ ብምሓዝ ኣካላት ሙዚቃ፡ 
ስነ-ጽሑፍን ድራማን ኣቚሙ ልዕል 
ብዝበለ ሞያዊ ደረጃ ክሰርሕ ጀመረ። 

ጨንፈር ስነ-ጥበብ ዝነበረ’ውን ብ1984 
ኣካል ስነ-ጥበብ ተባሂሉ ኣብ ቅርጹ 
ኣተወ። በብቛንቋኡን ባህሉን ከኣ፡ 
ንፍትሓዊ ቃልሲ ህዝቢ ኤርትራን 
ዘይተርፍ ዓወቱን ብመንጽሩ ከኣ፡ 
ንመግዛእቲ ኢትዮጵያን ታሪኻዊ 
ውድቀቱን ከምኡ’ውን፡ ምስሊ መጻኢት 
ናጻ ኤርትራ ዘንጸባርቕ ክብ ዝበለ ናይ 
ምንቕቓሕን ምዝንጋዕን ሓይሊ ዝነበሮ 
ስርሓት ሙዚቃ፡ ድራማ፡ ስነ-ጽሑፍን 
ርእዮታዊ ስነ-ጥበብ (Visual Art) 
ቅብኣ፡ ቅርጻ፡ ኢደ-ጥበባት ከፍሪ ከኣለ።

እቲ ጨንፈር ነቲ ዝሕለፍ ዝነበረ 
መድረኻት ሓርነታዊ ቃልሲ ብብቕዓት 
ንምግላጽን ዝመጽእ ንምንባይን ኣብ 
ጭቡጥ ኣፍልጦ ሕብረተ-ሰብን ህሉው 
ፖለቲካዊ ኵነታትን ክምርኰስ ስለ ዝነበሮ፡ 
ብዝተኻእለ መጠን መጽናዕቲ የተባብዕ 
ነበረ። ዝዳሎ ዜማታት፡ ትልሂታት፡ 
ቋንቋዊ ኣገላልጻታት፡ ምስልታት ወዘተ 

ጉጅለ ባህሊ ስንኩላን ፖርትሱዳንጉጅለ ባህሊ ስንኩላን ፖርትሱዳን

ፈስቲቫል ሰውራ 1987 ዓሬርብ

ጉጅለ ባህሊ ብርጌድ 70ጉጅለ ባህሊ ብርጌድ 70

 ኣብ ዝሓለፈ ሕታማት ካብቶም 11 ክፍልታት ህዝባዊ ግንባር፡ 3 ክፍልታት፡  ኣብ ዝሓለፈ ሕታማት ካብቶም 11 ክፍልታት ህዝባዊ ግንባር፡ 3 ክፍልታት፡ 
ክፍሊ ህዝባዊ ምምሕዳር፡ ክፍሊ ቍጠባ ከምኡ’ውን፡ ክፍሊ ሓለዋ ጥዕና ክፍሊ ህዝባዊ ምምሕዳር፡ ክፍሊ ቍጠባ ከምኡ’ውን፡ ክፍሊ ሓለዋ ጥዕና 
ርኢና ነይርና። ኣብዚ ብቐጻሊ ዝቐርብ ዘሎ ሕታማትና ድማ፡ ምስ ክፍሊ ርኢና ነይርና። ኣብዚ ብቐጻሊ ዝቐርብ ዘሎ ሕታማትና ድማ፡ ምስ ክፍሊ 
ሃገራዊ መርሓን ጨንፈራቱን ዘላሊ ኮይኑ፡ ኣብ ዝሓለፈ ብዛዕባ ጨናፍር ሃገራዊ መርሓን ጨንፈራቱን ዘላሊ ኮይኑ፡ ኣብ ዝሓለፈ ብዛዕባ ጨናፍር 
ትምህርቲ፡ ዜናን ፖለቲካዊ ምንቕቓሕን ኣመሰራርታኡን ምዕባለኡን ርኢና ትምህርቲ፡ ዜናን ፖለቲካዊ ምንቕቓሕን ኣመሰራርታኡን ምዕባለኡን ርኢና 
ነይርና። ኣብዚ ናይ ሎሚ ሕታም ድማ፡ ብዛዕባ ጨንፈር ባህሊ፡ ክንርኢ ኢና።ነይርና። ኣብዚ ናይ ሎሚ ሕታም ድማ፡ ብዛዕባ ጨንፈር ባህሊ፡ ክንርኢ ኢና።

ካብ ያታዊ ባህሊ ህዝቢ ኤርትራ 
ዝተበገሰ መበቆላዊ ኣቀራርባ ንኽህሉዎ 
ድማ፡ ኵነታት ሳሕል ብዘፍቅዶ፡ ኣባላት 
ንትዕዝብትን መጽናዕትን ከም ዝዋፈሩ 
ይገብር ነበረ። ከም ኣብነት ናይቲ በዚ 
ጨንፈር’ዚ ዝተኻየደ መጽናዕታዊ 
ስራሓት፡ ኣብ ዓውዲ ባህልን ስነ-ጥበብን 
ንዝነጥፉ ኣባላት ጥራይ ዘይኰነ፡ ኣብ 
መላእ ህዝባዊ ግንባር ከም መምሃሪ 
ስነ-ጽሑፍን ድራማን ዓቢ ኣበርክቶ 

ዝነበረን “ስነ-ጽሑፍ - ኣመዓባብላኡን 
ተራኡ ኣብ ሰውራን” ከምኡ’ውን፡ 
“ድራማ” ዘርእስተን ክልተ መጽሓፍቲ 
ክጥቀሳ ይኽእላ።
ጨንፈር ባህሊ - ንባህልን ስነ-ጥበብን 

ብዝምልከት መዛተዪ ኰይና እተገልግል 
ዝነበረት መጽሔት “ነጸብራቕ” ትሽዓተ 

ስእሊ፡ ጨ/ስእሊ ሚ/ዜና ሕታም ኣዳልዩ ዘርግሐ። (“ነጸብራቕ” 
ኣብ እዋን ናጽነት’ውን ብኽፍሊ ባህልን 
ቤት ጽሕፈት ባህላዊ ጉዳያት ሚኒስትሪ 
ትምህርትን ትሽዓተ ሕታማት ኣዳልያ 
ዘርጊሓ እያ።) ብቕዱስ ወድድር 
ተደሪኹ ብሉጽ ስነ-ጥበባዊ ስራሓት 
ንኽፈሪ፡ ጨንፈር ባህሊ፡ ሓደ ናይ ስነ-
ጽሑፍን ብርክት ዝበለ ከኣ፡ ናይ ቅብኣን 

ቅርጻን ውድድራት ወዲቡ እዩ። ናይ 
መጻኢ ስነ-ጽሑፍ ናይ ትግርኛ ኣብ 
ምትርጓም’ውን፡ ይነጥፍ ነበረ። ምስቲ 
ብኣባላቱ ዝፈረየ መበቆላዊ ምርምራውን 
ስነ-ጽሑፋውን ስርሓት ብሓደ ወገን፡ 
ናይ ምትርጓም ስራሓት ድማ በቲ ካልእ 
ወገን፡ ካብቲ ኣብ ውድድር ስነ-ጽሑፍ 
ዝተሸለመን ካልእ ንማሕተም ብቑዕ 
ኰይኑ ዝተረኽበን ጽሑፋት ደሚርካ፡ 
ጨንፈር ባህሊ ብሓልዮቱ ዝተዳለወ 
ልዕሊ ዓሰርተ መጽሓፍቲ ኣሕቲሙ 
እዩ።

ጨንፈር ባህሊ፡ ብናይ ሙዚቃ፡ 
ድራማን ርእየታዊ ስነ-ጥበብን ኣካላቱን 
ኣብ ነፍሰ ወከፍ መድረኽ ናይ ቃልሲ 
ኤርትራ፡ ነቲ መድረኽ ዘንጸባርቕ፡ 
ሓርበኛዊ ወኒ ዘለዓዕል፡ ኣነቓቓሕን 
ኣዘናጋዕን መደባት እናኣዳለወ ኣብ 
ግንባራትን ደጀንን፡ ከምኡ’ውን 
ኣብ ሓራን ሓውሲ-ሓራን ቦታታት፡ 
ንተጋደልትን ህዝብን ምርኢታት 
ዘቕርበሉ ብዙሕ ዑደታት ወዲቡ 
እዩ። ኣብ 1987 ከኣ፡ ኣብ ሳሕል 
ካብ ወጻኢ ሃገር ዝመጹ ዜጋታትን 
ካልኦት ዕዱማትን ዝተሳተፍዎ ሃገራዊ 
ፈስቲቫል ወዲቡ ኣካየደ። ጨንፈር 
ባህሊ ካብ 1984 ጀሚሩ ኣብ ሱዳን 
ናብ ኤርትራውያን ሰደተኛታትን ህዝቢ 
ሱዳንን ዝቐንዐ ፍሉይ ዑደታት የካይድ 
ነይሩ እዩ። ብድሕሪ’ዚ ካብ 1989 
ክሳዕ 1991 ዝቐጸለ ብፈስቲቫል ቦሎኛ 
ዝጀመረ፡ ኤርትራውያን ኣብ ዝነብሩሉ 

ሃገራት ሰሜን ኣመሪካን ኤውሮጳን 
ዓመታዊ ዑደታት ይፍጽም ነበረ።
ምርኢታዊ ዑደታት ጨንፈር ባህሊ፡ 

ንህዝቢ ናብ ቃልሲ ኣብ ምዕሳል ኣዝዩ 
ልዑል ግደ ነበሮ። ኣብዚ ኣበርክቶ’ዚ፡ 
ግደ ጕጅለታት ባህሊ ብርጌዳት/ክፍላተ 

ካብ ሰነዳት ስእልታት ሰውራካብ ሰነዳት ስእልታት ሰውራ
ኣብ ዝሓለፈ ወርሒ መስከረም፡ ኩሉ መራኸቢ ብዙሓን ሚኒስትሪ ዜና፡ ኣቓልቦኡ 

ናብ ምምስራት ቤት ትምህርቲ ሰውራን ፖሊሲ ትምህርቲ ህዝባዊ ግንባር ኣብ ግዜ 
ሰውራን ብምግባር፡ ኣብ ሬድዮ፡ ቴለቪዥን፡ ጋዜጣን . . . ነቲ ኣብ ውሽጥን ወጻእን 
ዝካየድ ዝነበረ ንጥፈታት ጽንብል መበል 50 ዓመት ብሰፊሑ ዘኪሩ።
ሓቂ’ዩ ህዝባዊ ግንባር ነቲ ስሩዕ ትምህርቲ ኣብ ቤት ትምህርቲ ሰውራ ኣብ 

መስከረም 1976 ብወግዒ እኳ እንተ ፈለመቶ፡ ኣብ ተጋደልቲ ግን ካብ እግሪ-ተኽላ 
1970 እያ ጀሚራቶ። ተጋዳላይ ኣብቲ ካብ ውግእ ዘዕርፈሉ እዋን፡ ሓደ ርሳስ ክሳብ 
ኣብ ኣርባዕተ ሰብ መቓቒሉ፡ ወረቐት ጸባ እንተ ረኺቡ፡ ኣብ እምኒ ኮፍ ኢሉ፡ ዕጥቁ 
ከየዝለቐ፡ ኣብ ሰለፉ ኣተርኢሱ ኣብ ምጥፋእ መሃይምነት ብልዑል ሓቦ ይሳተፍ 
ነይሩ። ሳላ ድሌቱን ተወፋይነቱን ኣብ ትምህርቲ ድማ፡ ኩሉ ተጋዳላይ ህዝባዊ 
ግንባር መሃይምነት ከም ዘጥፍእ ተገብረ። መሃይም ድማ፡ ከም ነውሪ ይሕሰብ ነይሩ።
እዛ ንርእያ ዘለና ስእሊ፡ ኣብቲ ጽንኩር እዋን ኣብቲ ናይ ምክልኻል መድረኽ፡ 

ኣብቲ ንምፍሻል ሻድሻይ ወራር ምድላው ዝግበረሉ ዝነበረ፡ መጀመርታ 80ታት፡ 
ሰኣላይ ናይታ ኣብ ግንባር ሰሜናዊ ምብራቕ ሳሕል ዓሪዳ ዝነበረት ብርጌድ 44 
ዝነበረ፡ ሎሚ ኣባል ሚኒስትሪ ዜና ዘሎ ሰለሙን ኣብርሃ ዝሰኣላ ታሪኻዊት ስእሊ’ያ።
ካብዞም ሰለስተ ተጋደልቲ፡ እቲ ጸጋማይ ስዉእ መሓሪ ኢማም ኮይኑ እቶም ክልተ 

ግን ህሉዋት ድዮም ስዉኣት ኣይተፈልጡን።

ሕቶታት ካብ ታሪኽ ሰውራናሕቶታት ካብ ታሪኽ ሰውራና
1. መበል 10ይ ዓመት ምምስራት ቤት ትምህርቲ ሰውራ መዓስን ኣበይን ተኻዪዱ፧
ሀ/ ኣራግ 1985 ለ/ ዓሬርብ 1986 ሐ/ ዓሬርብ 1987

2. እታ ኣብ 1985 ዝተመስረተት ቤት ትምህርቲ ኪነት ዝነበረትሉ ክፍሊ፧
ሀ/ ጨንፈር ትምህርቲ ለ/ ክፍሊ ቍጠባ ሐ/ ክፍሊ ሃገራዊ መርሓ

3. ካብተን ኣብ ውሽጢ መሬት ሱዳን ቤት ትምህርቲ ሰውራ ሰፊራትለን ዝነበረት 
ቦታታት፧
ሀ/ ሓውልዕ ግልዕ ለ/ ዓየት-ቀብርወት ሐ/ ግህተብ ጭልሕንተ

4.  ኣብ ዛግረ ዝበሃል ጎቦ ዝነበረ መዓስከር፧
ሀ/ ሰፈር ቤት ትምህርቲ ሰውራ ንሓጺር ግዜ፡ ለ/ ቤት ጽሕፈታት መሪሕነት ሐ/ 
ቦታ ምልክት

5. ካብ ቅድሚ ናጽነት ኣካል ቤት ትምህርቲ ሰውራ ዝነበረትን ክሳብ ሕጂ 
ትቕጽል ዘላን ቤት ትምህርቲ እንታይ ትበሃል፧

6. ክልተ ኣብ ትሕቲ  ቤት ትምህርቲ ሰውራ ዝተመስረታን ክሳብ ሕጂ ኣብ 
ሳሕልን ኣስመራን ዝቕጽላ ዘለዋን ትካላት ጥቐሱ፧

7. ካብተን ኣብ ልዕሊ ዘመትቲ ተማሃሮ ቤት ትምህርቲ ሰውራ ዝለዓለ ሓደጋ 
ዘጋጠመለን ቦታታት ጥቐሱ፧
ሀ/ ትኹልን ኣስማጥን ለ/ኢንገልን ሽዕብን ሐ/ትኹልን ኢንገልን

8. ቤት ትምህርቲ ሰውራ ቀሲና ዝተማሃረትለን ዓመታት፧
ሀ/ 1976-1977 ለ/1977-1978 ሐ/1978-1979

9. ኣብ ቤት ትምህርቲ ሰውራ ካብ ኣዚለ ጀሚሩ ወይ ጀሚራ ዝለዓለ መዓርግ 
ትምህርትን ሓላፍነትን ዝበጽሐ ተማሃራይ ወይ ተማሃሪት ጥቐሱ፧

ሰውራዊት ከምኡ’ውን፡ ጕጅለታት 
ባህሊ ክፍልታት ምዃኑ ምግንዛብ 
ኣድላዪ እዩ። ምኽንያቱ ካብ ጨንፈር 
ባህሊ ኣትሒዝካ ኩለን’ዘን ዝተጠቕሳ 
ጒጅለታት ኣብ ጽላት ባህሊ ህዝባዊ 
ግንባር ዝነጥፋ ኣሃዱታት እየን ነይረን።

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

VACANCY ANNOUNCEMENT

Asmara Mining Share Company is inviting applicants 
for the following position.

Senior Process Trainer
Number required – (01)
Type of contract – Indefinite
Major Duties and responsibilities

•	 To coordinate process operations and plant specific training 
programs and activities at Asmara Mining Share Company.

•	 Establish a solid team, develop training plans for team 
members and coordinate the development of their 
skills. Provide a competency-based process training and 
assessment system in the areas of process plant. to the 
shutdown plans provided.

TASK DESCRIPTION EXPANDED TO CORE PERFORMANCE 
AREA
Health and Safety Management

•	 Communicate all Health and Safety procedures and protocols to 
Process department.

•	 Accept personal responsibility for the health and safety of every 
employee under or assigned to his/her supervision.

•	 Abide by and support others in adhering to safe and efficient 
practices to prevent damage to equipment, structures and injury.

Training Planning and Analysis
•	 Contribute to the provision of an appropriately trained and skillful 

workforce for process operations.
•	 Develop annual training session plans, as well as associated 

schedules, in consultation with the process management team to 
make provision for ongoing and expected training.

•	 Liaise with process management to conduct training needs 
analysis investigations to create development plans for all process 
staff in their current roles.

Training Module Development
•	 Research, plan, and develop training modules to meet training 

needs, as per the competencies required; schedule and socialize 
training sessions.

•	 Contribute to the conceptualization, development and update of 
process learning solutions.

•	 Secure external vendor training, if required.
•	 Supervise, coach and develop the activities of all process trainees. 

Training Execution
•	 Coordinate and provide cost effective competency-based training 

and assessment programs to employees to develop required skills 
and values.

•	 Conduct both technical and competency-based training for Process 
Department to enhance operators’ skills to meet equipment 
availability.

•	 Support Process Department in the process of recruiting workforce 
to be appointed into Process Operations roles.

•	 Coordinate both classroom and on-the-job practical scheduling 
and arrangement of Process Operations training for both 
employees and contractors in alignment with approved training 
session plans.

Training Evaluation and Maintenance
•	 Confirm that all training and assessment procedures are followed 

and all competencies; standards and/or regulations met before 
signing for the issue of certificate and permit. 

•	 Evaluate trainees performance and develop Process Operations 
trainees to impart the required technical skills and knowledge, in 
accordance with prescribed curriculum, programs and standards.

•	 Oversee all training document controls by forwarding updated and 
changed content for review and approval.

•	 Support the development of a continuous improvement culture 
to ensure training and development remains a top priority for 
improving operations work quality.

•	 Record training data and oversee the effective storage of such 
records via electronic and hard copy means.

Profile: Qualifications and Experience

Formal Education, 
Certifications or 
Equivalents

•	 Bachelors’ Degree in Metallurgy, Mineral Processing, 
Chemical Engineering or related fields.

•	 Workplace Trainer and Assessor IV

Working 
Experience – 
Nature & Length

•	 Minimum of 6 years’ generalized experience in Process 
Plant Operations, with previous facilitation experience, 
of which 2 – 3 years should be in a supervisory and/or 
coordinating capacity.

•	 Previous training experience in the mining industry is 
essential.

Technical Skills •	 Leadership skill in multi-disciplinary environment.
•	 Advanced mine equipment simulator skills.
•	 Strong training needs analysis skills.
•	 Strong analytical and problem-solving skills.
•	 Strong communication (written and verbal) and 

interpersonal skills.
•	 Advanced computer application skills
•	 Strong facilitation skills.
•	 Strong stakeholder engagement skills.
•	 Strong coaching and mentoring skills.
•	 Ability to manage multiple tasks, data and crews.
•	 Plan, organize and execution skills
•	 Valid Driver’s License

Behavioral Skills •	 Approachable | Assertive | Continuous Learning | 
Dedicated | Goal Oriented | Influential | Initiative 
| Leadership | Pro-Active | Reliable | Results 
Driven | Safety Conscious | Technically Inclined | 
Organized

General Information and other requirements:

	 Place of Work: AMSC Sites
	 Type of contract: Indefinite Period 
	 Salary: As per the Company salary scale

Additional requirements for Nationals: 

•	 Having fulfilled his/her National Service obligation and provide 
evidence of release paper from the Ministry of Defense. 

•	 Present clearance paper from current/last employer.
•	 Testimonial documents to be attached (CV, work experience 

credentials, a copy of your National Identity Card, etc.).
•	 Only shortlisted applicants would be considered as potential 

candidates for an interview.
•	 Application documents will not be returned to the sender.
•	 All applications should be sent through the post office.
•	 Deadline for application: 7 days from the day of publication in the 

Newspaper.

	 Address: Please mail your applications to:
                            Asmara Mining Share Company, 
                            P. O. Box 10688 Asmara, Eritrea
	 Applicants shall be required to send a copy to:

                            Mineral Resources Management
                            P.O. Box – 272
                            Asmara
	 Note to Eritrean applicants:  

                         Please send a copy of your application to
                         Aliens Employment Permit Affairs,
                         P. O. Box 7940 Asmara, Eritrea

“ምትብባዕ፡ ሕልሚ መጻኢ ደቅና እንድርኸሉ እዩ!” ወለዲ ተሸለምቲ

ተማሃራይ ሄርሞን ምስ ስድራቤቱ

ተማሃሪት ሉልያ ምስ ስድራቤታ

ተማሃራይ ኣሕመድ ምስ ስድራቤቱ

ተማሃሪት ናዝሬት ምስ ስድራቤታ

መም/ ፍስሃየ ኣለም

መም ያቆብ መርሃዊ (ጃክ)

 ቀዳም 03 ጥቅምቲ 2026፡ መባእታን 
ማእከላይ ደረጃን ቤት-ትምህርቲ 
ፊንላድ ሚስዮን፡ ኣብ ዓመተ-ትምህርቲ 
2025/2026 ኣብ ሃገራዊ መርመራ 8ይ 
ክፍሊ፡ 89ን ልዕሊኡን ነጥቢ ንዘመዝገቡ 
61 ደቀንስትዮ ዝርከባኦም 87 ተመሃሮ 
ሸሊማ። 

እቲ ናይ ምሽላም ስነ-ስርዓት፡ ሰዓት 9፡
00 ቅ.ቐ ብሃገራዊ መዝሙር ፈሊሙ። 
ብድሕሪ’ዚ፡ ዕላማ ናይቲ ምትብባዕ 
ኣመልኪቱ መደረ ዘስመዐ፡ ርእሰ-መምህር 
ቤት-ትምህርቲ ፊላንድ ሚስዮን፡ መምህር 
ፍስሃየ ኣለም እዩ።  

መምህር ፍስሃየ ኣብ መግለጺኡ፡ ዓወት፡ 
ናይ ዝጸዓሩ ምዃና ድሕሪ ምብራህ፡ 
ብሉጽ ነጥቢ ብምምዝጋብ ንሽልማት 
ዝበቕዑ ተማሃሮኦም ተሳተፍቲ ሃገራዊ 
መርመራ ዓመተ ትምህርቲ 2025ን 
2026ን፣ ‘እንቋዕ ኣሐጐሰኩም’ ኢሉ።
ቀጺሉ፡ ኣብዛ ዓመት ምሉእ ነጥቢ (100) 

ከምኡ ድማ 99.6 ሚእታዊት ዘምጽኡ 
ክልተ ተማሃሮ ምህላዎም ጠቒሱ፡ እዚ 
ውጽኢት’ዚ ቤት ትምህርቲ ፊንላንድ 
ሚስዮን ኣብ ጽቡቕ ደረጃ ምህላዋ 
ዘርኢ ምዃኑ ኣነጺሩ። መምህር ፍስሃየ 

ኣለም፡ ኣብ መወዳእታ፡ ዕዉታት ተማሃሮ 
ብቕዓቶም ዓቂቦም ክቕጽሉ ብምልባው፡ 
ንዕዙዝ ጻዕሪን ኣበርክቶን ወለዲ፡ ተመሃሮ፡ 
መምህራንን ኮሚተ ወለድን ኣመስጊኑ። 
ዝቐጸለ መደብ፡ ስነ-ስርዓት ምዕዳል 

ሽልማት ንዕዉታት ተማሃሮ’ዩ። ዕዉታት 
ተመሃሮ ዝተዳለወሎም ሽልማት 
- መዳልያ፡ ታብለት፡ መጻሕፍቲን 
ወረቐት ምስክርን ብጣቕዒትን ዕልልታ 
ኣደታትን ተሰንዮም ካብ ኢድ ወኪል 
ሓላፊ ጨንፈር ትምህርቲ ዞባ 
ማእከል መምህር መስፍን ወልደስላሰ፡ 
ሓለፍቲ ናይቲ ንኡስ ዞባን መምህራንን 
ተቐቢሎም። 
ኣብ መዛዘሚ ናይቲ መደብ፡ ወኪል 

ሓላፊ ጨንፈር ዞባ ማእከል፡ መምህር 
መስፍን፡ ከምዚ ዝስዕብ ሓጺር 
መልእኽቲ ኣሕሊፉ፥ “...ተመሃሮ 

ረኺብኩምዎ ዘለኹም ውጽኢት 
ኣዝዩ ዝነኣድ እዩ። ቤት-ትምህርቲ 
ፊንላንድ ሚስዮን ድማ፡ ካብ ብሉጻት 
ኣብያተ ትምህርቲ ዞባ ማእከል ሓንቲ 
እያ። ተማሃሮ ኸኣ፡ ኣብ ዝቕጽል 
ናይ ትምህርቲ ግዜኹም፡ በርቲዕኩም 
ክትቅጽሉ እላቦ። መምህራን’ውን እዚ 
ብመንገዲ ተማሃሮኹም ረኺብኩምዎ 
ዘለኹም ዓወት፡ ዝያዳ ሓላፍነት 
ዘሰክመኩም እዩ ድፍኡሉ እብለኩም። 
ደጊመ ንመምህራን፡ ወለድን ተማሃሮን 
ድማ እንቋዕ ኣሐጐሰኩም፡” 
ካብዚ ቀጺልና፡ ምስ ገለ ካብ ዕዉታት 

ተማሃሮን ወለዶምን፡ ከምኡ ድማ ኮሚተ 
ወለድን ዘካየድናዮ ሓጺር ዕላል ይስዕብ።
ፈለማ ዘዘራረብናያ፡ ካብ ቀዳማይ 

ክፍሊ ክሳብ 8ይ ክፍሊ ብዘይ ምቁራጽ 
ሽልማት እናዓተረት ዝተጓዕዘት ከም 
ውጽኢት ናይዚ ኣብ ሃገራዊ መርመራ 
8ይ ክፍሊ ዓመተ 2026 ምሉእ 
ነጥቢ (100) ዘምጽአት ተመሃሪት 

ሉልያ ቢንያም እያ። ተማሃሪት ሉልያ 
ንምስጢር ዓወታ ብኸምዚ ዝስዕብ’ያ 
ገሊጻትልና። “ምስጢር ዓወተይ ግዜኻ 
ብግቡእ ምጥቃምን ዘረባ ወለድን 
መምህራንን ምስማዕን እዩ። ምዕባይ 
ሓብተይ ኣብ ናይ 2024 ጀነራል 

99.6 ኣምጺኣ ተሸሊማ ነይራ። ኣነ 
ኸኣ ነተን ሓፍተይ ዝተጋገየተን ክልተ 
ነጥቢ ክምልአን ኣበርቲዐ’የ ጽዒረ። 
ኣሕዋተይን ወለደይን’ውን ካብ ጐድነይ 
ስለዘይተፈልዩ፡ ምሉእ ነጥቢ (100) 
ከምጽእ ክኢለ፡” ኢላ። ዝተገብረሎም 
ናይ ምትብባዕ መደብ ዘሰክማ ሓላፍነት 
ክትገልጽ ከላ ድማ፡ “ዓወት፡ ካብ 
ከተምጽኦ ክትዕቅቦ ዝኸብድ ኮይኑ 
እስመዓኒ። ስለ ዝኾነ፡ እዚ መተባብዒ 
ንዓይ ኣብ ዝቕጽል ናይ ትምህርቲ 
ግዜይ ዓቢ ሓላፍነት ዘሰክመኒ እዩ። 
ካብዚ ዘለኽዎ ንላዕሊ ንኽነፍዕ ድማ 
ሞራል ኮይኑኒ ኣሎ፡” ብምባል ድማ፡ 
ንጻዕሪ መምህራናን ቤት-ትምህርቶም 
ንዝገበሩሎም ምትብብዕን መጒሳ።
ኣብቲ ኣጋጣሚ ሓጐሳ ከተካፍለና 

ንወላዲት ሉልያ ቢንያም፡ ወ/ሮ ኣስቴር 
ግደ’ውን ተወኪስናያ ነይርና። ንሳ፡ 

ንሉልያ ጓላ ክትገልጻ ከላ፡ “ሉልያ፡ 
ኣብ ትምህርቲ ዘለዋ ተገዳስነት ኣዝዩ 
ልዑል እዩ። ልዕሊ ኩሉ ድማ ንዝወሃባ 
ትምህርቲ፡ ኣብ ቤት ትምህርቲ 
ተረዲኣቶን ኣጽኒዓቶን’ያ እትመጽእ። 
ኣብ ገዛ ንመጽናዕቲ ካብ ወለዳ ሓበሬታ 
ኣይትጽበን’ያ። ንግዜኣ ብግቡእ’ያ 
ትጥቀመሉ። መጻኢኣ ብትምህርቲ 
ክትሃንጽ ድማ ወትሩ ኣብ ጻዕሪ እትርከብ 
ሃብሮም’ያ፡” ድሕሪ ምባላ፡ ቤት ትምህርቲ 
ንተማሃሮ ደቆም ዝገበሩዎ ናይ ምሽላም 
ተበግሶ ኣመልኪታ ከኣ፡ “ምትብባዕ 
ንደቅና ኣዝዩ ሓጋዚ እዩ። ቅድሚ ሕጂ፡ 
ክልተ ደቀይ ኣብዚ ተማሂረን እየን። 
ንሰን’ውን ከም ሉልያ ጓለይ ልዑል 
ነጥቢ ብምምዝጋበን ተሸሊመን’የን። እቲ 
ዝግበር ዘሎ ምትብባዕ፡ ንተማሃሮ ደቅና 
ሞራል ዘስንቕ ብምዃኑ፡ በዚ ኣጋጣሚ 
ዘሎኒ ልባዊ ኣድናቖት ክገልጽ እፈቱ፡” 
ብምባል፡ ዕግበታ ገሊጻ።

ተመሃሪት ናዝሬት ሽሻይ፡ ኣብ ናይ 
ሎም ዓመት ዝተዋህበ ሃገራዊ መርመራ 
8ይ ክፍሊ፡ 99.6 ሚእታዊት ብምምጻእ፡ 
ንሽልማት ዝበቕዓት ሃብሮም ተማሃሪት’ያ። 
ምስጢር ዓወታ ከተካፍለና ብዝሓተትናያ 
መሰረት ከኣ፡ “ምስጢር ዓወተይ ብዓቢኡ 
ደገፍን ሞራልን ወለደይ እዩ። ወለደይ፡ 
ኣብ ትምህርቲ ይከታተሉኒ ከምኡ’ውን 
ንትምህርቲ ዝኸውን መሳለጥያ ወትሩ 
ምስ ቀረቡለይ’ዮም። ካብዚ ተበጊሰ 
ዕውትቲ ንኽኸውን ዘይተሓለለ ጻዕሪ 
ሳላ ዘካየድኩ ድማ፡ ተዓዊተን ንሽልማት 
በቒዐን፡” ድሕሪ ምባል፡ “ተመሃሮ 
ዕዉታት ንክኾኑ፡ ዘማዕድውዎ ዕላማ 
ክህልዎምን ናብኡ ንምብጻሕ ድማ፡ 
ኣብርቲዖም ክሰርሑን እላበዎም፡” ኢላ። 
ኣብ መወዳእታ፡ ዝተዋህባ ሽልማት፡ 
ንዝቕጽል ህይወታ ኣበርቲዓ ብምስራሕ 
ኣብ ዝለዓለ ደረጃ ንኽትበጽሕ ሓላፍነት 
ከምዘሰክማ ኣረዲኣ። ኣብ ዓወታ ልዑል 
ግደ ንዝተጻወቱ ወለዳን ኣሕዋታን ድማ 
ኣመስጊና። 
ወላዲት ተማሃሪት ናዝሬት፡ ወ/ሮ 

ሰላም ወልደማርያም፡ ወለዲ ዕዉታት 
ብምዃን ተደሲተን ካብ ዝረኸብናየን 
ሓንቲ’ያ። ብዛዕባ ተሸላሚት ናዝሬት 
ጓልኪ እንታይ ትብልና ክንብል’ውን 
ተወኪስናያ ነይርና። “ናዝሬት ጓለይ፡ ኣብ 
ትምህርቲ ኣዝያ ንፍዕቲ’ያ። ካብ 8ይ 
ክፍሊ ክሳብ’ዚ በጺሓቶ ዘላ ደረጃ ምስ 
ብሉጻት ተማሃሮ ዕውትቲ እናኾነት’ያ 
በጺሓቶ። እዚ ናይ ሎም ዓወታ ከኣ 
ተዋህሊሉ ዝመጽአ ናቱ ውጽኢት’ዩ። 
ግዜኣ ብግቡእ’ያ ተማሕድሮ። ብሓፈሻ፡ 
ኣዝያ ጻዕራምን ክገብር ኣለኒ በሃሊትን 
እያ፡” ድሕሪ ምባል፡ ንወለዲ ተመሃሮ፡ 
“ደቅና ኩሉ ክገብሩ ዘኽእል ዓቕሚ 
ኣለዎም። እንተኾነ ምክትታል ግን 
የድልዮም። ብፍላይ ኣብ መባእታ ደረጃ 
ንዘለዉ ተማሃሮ ደቆም ልዑል ግንዛበ 
ብምሃብ ክከታታሉ ኣለዎም። ከመይሲ፡ 
መሰረት ናይ ኩሉ ዓወት ኣብ መባእታ 
ስለዝስራሕ፡” ብምባል ተላብያ። 
“ተመሃራይ እንተ ጽዒሩ ዓወት 

ዘይተርፍ እዩ፣ ኣነ ኣብ ትምህርቲ ተገዲሰ 
ሳላ ዘጽናዕኩ እየ ተዓዊተ። ኣሉታዊ 
ጽልዋ መዘና መገድኻ ከስሕተካ ስለ 
ዝኽእል፡ ምስ መን ትኸይድ ምፍላጥ 
ወሳኒ እዩ። ስለዚ፡ ተመሃሮ ኣብ 
ትምህርቲ ዕዉታት ንክኾኑ ምኽሪ 
ወለዶምን መማህራኖምን ክሰምዑን 
ከተግብሩን እላቦ፡” ብምባል ዝገለጸ 
ድማ፡ 98 ሚእታዊት ነጥቢ ብምምጻእ፡ 
ንሽልማት ዝበቕዐ ተመሃራይ ኣሕመድ 

ዓብደልቃድር እዩ። ተማሃራይ ኣሕመድ 
ቀጺሉ፡ ወለዱ ዝገበሩሉ ሓገዝ፡ “ወለደይ 
ንትምህርቲ ዝኸውን ኩሉ መሳለጥያ 
ይቕርቡለይ እዮም። በዚ ከይተሓጽሩ 
ናብ ቤት-ትምህርቲ እናኸዱ’ውን 
ይከታተሉኒ’ዮም። እዚ ድማ’ዩ ናብ 
ደረጃ ዓወት ክበጽሕ ዝሓገዘኒ፡” ክብል 
ኣብሪሁ። 

ኣቶ ዓብደልቃደር መሓመድዑስማን 
ወላዲ ተመሃራይ ኣሕመድ’ዩ።  ብዛዕባ 
ተማሃራይ ኣሕመድ ገለ ክብለና 
ብዝተወከስናዮ፡ እዚ ዝስዕብ ሓበሬታ’ዩ 
ሂቡና። “ኣሕመድ ወደይ ተገዳስነት ኣብ 
ትምህርቱ ካብ ንእሽቶኡ’ዩ ዝጅምር። 
ዘረባ ወለዱን መማህራኑን ድማ ይሰምዕ 
እዩ። ግዜ ናይ መጽናዕትን ጸወታን 
ብግቡእ ፈልዩ፡ ከይተሓለለ ጽዒሩ እዩ። 
እዚ ዓወት ድማ ምስቲ ዝገበሮ ጻዕሪ 
ይግብኦ እዩ፡” ድሕሪ ምባል፡ ንወለዲ 
ኣብ ዘመሓላልፎ መልእኽቲ፡ “ወለዲ፡ 
ተማሃሮ ዕዉታት ንክኾኑ፡ ሓያልን 

ዘይሕለልን ጻዕሪ ክንገብር ይግባእ። 
ዘለናዮ ግዜ መድረኽ ተክኖሎጂ’ዩ። 
ስለ ዝኾነ፡ መኣዝን ደቅና ከየጥፍኣልና፡ 
ልዑል ክትትል ከም ዘድሊ ከዘኻኽር 
እደሊ። ደቅና ኣብ ዝሓዝዎ ዕዉታት 
ንክኾኑ ድማ ኣብ ጐድኒ መማህራን 
ኴንና ክንሰርሕ እላቦ፡” ብምባል፡ ቤት-
ትምህርቲ ፊንላድ ሚስዮን ንዕዉታት 

ደቆም ዝወሰዶ ናይ ምትብባዕ ስጒምቲ 
መጒሱ። 

ተመሃራይ ሄርሞን መድሃኔ፡ ኣብቲ 
ሃገራዊ መርመራ 99 ሚእታዊት ነጥቢ’ዩ 
ኣምጺኡ። ተመሃራይ መድሃኔ፡ “ምስጢር 
ዓወተይ ከይተሓለልካ ምጽናዕ እዩ። 
ጀነራል ካብ 6ይ ክፍሊ ኣትሒዝካ ከተጽንዕ 
ኣለካ፡ ኣነ ድማ ግዜ ሂበ ከይተሓለልኩ 
እየ ኣጽኒዐ። ካልኦት ንፉዓት ኣሕዋት 
ስለ ዘለዉኒ’ውን ቅዱስ ቅንኢ ኣሕዲረ 
ነይረ። ብልጫ ክወስዱ ከለዉ እቐንእ ስለ 
ዝነበርኩ፡ ኣሰሮም ክስዕብ ግዜይ ብግቡእ 
እጥቀመሉን ምኽሪ ወለደይ ዘኽብርን’የ፡
” ብምባል ምስጢር ዓወቱ ድሕሪ ምግላጽ፡ 
ኣብ ዝበረኸ ደረጃ በጺሑ ንወለዱን ሃገርን 
ክኽሕስ ራኢ ከም ዘለዎ ሓቢሩ። 

  ወላዲ ሄርሞን፡ ኣቶ መድሃኔ ሃይለ 

ብዛዕባ ሄርሞን ክገልጽ ከሎ ድማ፡ “ኣነን 
ብዓልቲ ቤተይን ኣብ ደቅና ልዑል ጥንቃቐ 
ኢና ንገብር፡ ብፍላይ ኣብ መባእታ፡ ሄርሞን 
ድማ ካብ ንእሽቶኡ መሰረት ስለዝሓዘ፡ ኣብ 
ትምህርቲ ‘ኣጽንዕ’ ክትብሎ ኣይጽበን እዩ። 
ብድልየቱ ኩሉ ባዕሉ’ዩ ዝገብሮም። ንሕና 
ወለዲ ዘድልዮ ጥራይ ኢና እንቕርበሉ። 
ልዕሊ ኩሉ ዘዐወቶ እዚ ኮይኑ፡ ኣብ 
ርእሲ’ዚ ብስነ-ስርዓት ናብ ቤት-ትምህርቲ 

ምምልላስ’ዩ፡” ኢሉ። ትምህርቲ ጻዕሪ 
ኩሉ ዝሓትት ክሳብ ዝኾነ፡  ኣብ ልዕል’ቲ 
ዘይሕለል ጻዕሪ መምህራን፡ ወለዲ፡ ኣብ ገዛ 
ንደቆም ብስነ-ምግባር ንኽመላለሱ ግደኦም 
ክጻወቱ ኣተሓሳሲቡ። 

ኣብ መወዳእታ ዘዘራረብናዮ፡ ኣባል 
ኮሚተ ወለዲ ቤት ትምህርቲ ፊንላድ 

ሚስዮን፡ መም/ ዮናስ ኣምባየ እዩ። 
ነቲ ምትብባዕ ኣመልኪቱ፡ “ኣብ ቤት-
ትምህርትና፡ ምትብባዕ ባህሊ እዩ። ስለ 
ዝኾነ ድማ ኢና፡ ዓመት መጽአ ንብሉጻት 
ተመሃሮ ከነተባብዕ ጸኒሕናን ዘለናን። 
ምትብባዕ ኣብ ተመሃሮ ዘለዎ ኣብርክቶ 
ኣቕሊልካ ዝርአ ኣይኮነን። ንሕና ኮሚተ 
ወለዲ፡ ምትብባዕ፡ ሕልሚ መጻኢ ደቅና 
እንድርኸሉ ምዃኑ ኢና እንኣምን። ነዚ 
ተገንዚብና ድማ ካብቲ ናይ ዝሓለፈ 
ዓመታት ብዝበልጽ ከነካይዶ ናይ ወትሩ 
ጻዕርና እዩ። እዚ ዓወት ናይ ተሸለምቲ 
ሎም ዓመት ድማ፡ ውጽኢት ወለዲ፡ 
መማህራንን ተመሃሮን’ዩ። ስለዚ ወለዲ፡ 
ደቅና ካብዚ ንላዕሊ ንክኾኑ ዓጢቕና 
ክንብገስ እላቦ፡” ብምባል ምትብባዕ ኣብ 
ተማሃሮ ዘለዎ ጽልዋን ዝገብርዎ ዘለዉ 
ጻዕርን ገሊጹ።



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና ቁ.ስልኪ 
ከባቢ ዩኒቨርስቲ ጥቓ ባር ሊድያ
ጎደና ክሳድ ጉዋ 195 ከባቢ 2ይ ደረጃ ቤ/ት ይሳቕ ተወልደመድህን 
ግደና ኣፍዓበት ቁ.105፡ ከባቢ 2ይ መደበር ፖሊስ (ካርሸሊ)  

110750
08202877
123105

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ፋርማሲ ኤደን 
ፋርማሲ ገዛ ከንሻ
ቤት መሸጣ መድሃኒት ዓሰብ 

11/10/2026

11 ጥቅምቲ 2026 - ገጽ 8መበል 36 ዓመት ቁ.36

ስፖርትስፖርት
ኣብርሃም ዮውሃንስ (ወዲ ዕቋር)ኣብርሃም ዮውሃንስ (ወዲ ዕቋር)

ስፖርትስፖርት
ፓልመር፡ ሓድሽ ውዕል ፈሪሙ
ኮል ፓልመር ምስ ቸልሲ ክሳዕ 2034 ዘጽንሖ ሓድሽ ውዕል ፈሪሙ።
እዚ ወዲ 24 ዓመት እንግሊዝያዊ ክሳዕ 2033 ዘጽንሖ ውዕል’ዩ ጸኒሕዎ። የግዳስ ከም ወሳኒ 

ኣጥቃዕይ ቸልሲ ብምዃን፡ ብቕዓቱ ኣብ ዘጒልሓሉ ዘሎ ግዜ ነዚ ሓድሽ ስምምዕ ክኣትዎ 
ወሲኑ።
በዚ ከኣ፡ ምስ ኤርሊግ ሃላንድን ደቂ ጋንታኡ ፐድሮን ኵንዳን ብምምዕርያ፡ ኣብ ፕሪመር 

ሊግ ዝነውሐ ውዕል ምስ ዘለዎም ተጻወትቲ ክስራዕ ክኢሉ። “ንዓይ ቸልሲ ብዙሕ ነገር’ያ፡ ከም 
ዝመስለኒ ቅኑዕ ኣንፈት ሒዛያ ትጒዓዝ ዘላ። ሓድሽ ውዕል ምፍራመይ ከኣ ሕጉስ’የ፡” ብምባል 
ድማ ፓልመር ገሊጹ። ፓልመር፡ ኣብ 2023 እዩ ካብ ማንቸስተር ሲቲ ናብ ቸልሲ ተጸንቢሩ።

ኵዕሶ ሰኪዐት፡ ስልጠና ምሕደራ ስፖርት ተዋሂቡ
ሃገራዊ ፈደረሽን ኵዕሶ ሰኪዐት ኤርትራ፡ 

ምስ ሃገራዊ ኮሚተ ኦሎምፒክ ብምትሕብባር 
ንኣባላቱ ስልጠና ምሕደራ ስፖርት ሂቡ።
ኣብ’ቲ ካብ 1 ክሳዕ 4 ጥቅምቲ ዝተዋህበ 

ስልጠና፡ ካብ ኵለን ዞባታት ዝመጽኡ ትሽዓተ 

ደቂ-ኣንስትዮ ዝርከብኦም፡ 16 ሓለፍትን 
ኣባላትን ፈደረሽናት ከምኡ’ውን ገዳይም 
ስፖርታውያን ኵዕሶ ሰኪዐት ተሳቲፎም።
እዚ ስልጠና፡ ንምሕደራ ሓፈሻዊ ስፖርት 

ብፍላይ ከኣ ኵዕሶ ሰኪዐት፡ ምዕባይ መረዳእታ 

ብዛዕባ ምሕደራ ጸጋታት ስፖርት ማለት 
ምሕደራ ጸጋታት ዓቕሚ ሰብ፡ ምሕደራ 
ፋይናንስ ከምኡ’ውን ንክብርታትን 
መትከላትን ኦሎምፒክ ዝድህስስ ዛዕባታት ከም 
ዝሸፈነ ህዝባዊ ርክባት እቲ ፈደረሽን ገሊጹ።
ኣብ ናይ መዛዘሚ ዕለት፡ ፕረሲደንት ሃገራዊ 

ፈደረሽን ኵዕሶ ሰኪዐት ኤርትራ ኢንጅነር 
ሄኖክ ኣሚነ፡ ሃገራዊ ፈደረሽን ኵዕሶ ሰኪዐት 
ንምምዕባል ዓቕሚ ኣባላቱ ዝገብሮ ዘሎ 
ጻዕርታት ንዕብየት ኵዕሶ ሰኪዐት ሃገርና ኣዝዩ 
ኣገዳሲ ብምዃኑ፡ ብፍላይ ኣብ ህጻናት ብዙሕ 
ስራሕ ክስራሕ ምዃኑ ሓቢሩ። 
ኣብ መወዳእታ ሰልጠንቲ ዝተዳለወሎም 

ወረቐት ምስክር ካብ ኢድ ፕረሲደንት ሃገራዊ 
ኮሚተ ኦሎምፒክ ኣቶ ሚካኤል ተኽለሚካኤን 
ኢንጅነር ሄኖክ ኣሚነን ተቐቢሎም።

እዚ ሓይሊ ኣየር ኤርትራ፡ ካልኣይ 
ዙርያ ውድድራት የሰላስል

ካልኣይ ዙርያ ውሽጣዊ ስፖርታዊ ውድድራት እዚ ሓይሊ ኣየር ኤርትራ፡ ብውድድራት 
ኵዕሶ እግርን መርበብን ቀጺሉ። 
ፈለማ ኣብ ዝተኻየደ ግጥም ኵዕሶ እግሪ ናይ ደቂ-ኣንስትዮ፡ እታ ካብ ኣምና ኢብራሂም 

ኣብ መበል 30 ካልኢትን መበል 12 ደቒቕን ሸቶ ዝረኸበት ሓሊበት፡ ንመሰረት 2ብ0 
ረቲዓታ። ዊና፡ ንፈንቅል 1ብ0 ክትስዕራ እንከላ፡ መሰረት ንጽንዓት ሕድሪ ንሓሊበት 
ብተመሳሳሊ ውጽኢት 2ብ0 ረቲዐናአን። ናይ ደቂ-ተባዕትዮ ጋንታታት ኣብ ዘካየድኦ ጸወታ 
ከኣ፡ እታ ካብ ማእከለ ተስፋማርያም ክልተ ሸቶታት ዝረኸበት ሓሊበት፡ ምስታ ካብ ዓብዱ 
እድሪስ ክልተ ሸቶታት ዝረኸበት ፈንቅል ማዕረ ወጺኣ። ጸሓይ በርቒ ምስ ሮኬት ኣብ 
ዘካየደቶ ጸወታ፡ ሴም እዮብ ብፍጹም ቅላዕ ብዘመዝገበላ ሸቶ ተዓዊታ።
ኣብቲ ዕለት፡ ናይ ደቂ-ኣንስትዮ ጋንታታት ግጥም ኵዕሶ መርበብ ከካይዳ ከለዋ፡ መሰረት 

ንጽንዓት ሕድሪ ንሓሊበት ብተመሳሳሊ ውጽኢት 2ብ0 ስዒረናአን። ትማሊ ቀዳም ኣብ 
ዝተኻየደ ጸወታ ኵዕሶ እግሪ ናይ ደቂ-ኣንስትዮ ከኣ፡ ሮኬት ምስ ጽንዓት፡ ሓሊበት ምስ 
ጸሓይ በርቂ ብተመሳሳሊ 0ብ0 ተፈላልየን። ኣብ ኵዕሶ መርበብ ድማ፡ ፈንቅል ንዊና ሮኬት 
ንጽንዓት ናይ 2ብ0 ዓወት ኣመዝጊበን። ውሽጣዊ ስፖርታዊ ውድድራት እዚ ሓይሊ ኣየር 
ኤርትራ ጽባሕ ሰኑይ ክቕጽል’ዩ።

መዳለዊ ዘዋሪት ዋንጫ ዞባ ማእከል ናይ ‘ማውንቴን 
ባይክ’ ውድድር ተዛዚሙ

መዳላዊ ዘዋሪት ዋንጫ ዞባ ማእከል 2026፡ 
ተቐዳደምቲ ማውንቴን ባይክ ናይ ካልኣይቲ 
መድረኽ ውድድር ብምክያድ ተዛዚሙ። 
ኣብቲ ትማሊ ዝተኻየደ ውድድር፡ ካብኤል 

ነጋሲ ካብ ገጀረት፡ ኖህ ኣሮን ካብ ጎዳይፍ፡ 
ኣሌክሳንደር ኣማን ካብ ኣርባዕተ ኣስመራ፡ 
ንውድድር ምድብ 3 ተዓዊቶምሉ። 
ምድብ 2፡ 34.3 ኪሎ ሜተር ክሽፍኑ 

እንከለው፡ ሱራፊኤል ሰመረ ካብ ኣድማስ 
ንመወዳድርቱ ብሹካ ብምርታዕ ቀዳማይ 
ወጺኡ። ናትናኤል በረኸት ካብ ዋርሳይ፡ እሰይ 
ዳዊት ካብ ገጀረት ድማ፡ ንእኡ ተኸቲሎም 
ሕንጻጽ ረጊጾም። ደቂ-ኣንስትዮ ተቐዳደምቲ 
34.2 ኪሎ ሜተር ብምሽፋን ውድድረን 
ኣሰላሲለን። ኣብቲ ዘካየደኦ መሳጢ ውድድር፡ 
ሃና ተኪኤ ካብ ኣዱሊስ፡ ጽዮን የማነን ሳራ 
ምስግናን ካብ ሳሊና ቀዳሞት ሰለስተ ዕውታት 
ኰይነን። ዓበይቲ ተቐዳደምቲ ማውንቴን 
ባይክ ምድብ 1 ኣብ መወዳእታ ውድድሮም 
ከካይዱ እንከለው፡ ኖህ ቴድሮስ ካብ ኣድማስ 

ቀዲሙ ሕንጻጽ ረጊጹ። ኬብሮን ፍጹም ካብ 
ጽንዓት፡ ቤንሁር ደበሳይ ካብ ገጀረት ከኣ 
ስዒቦሞ።
ኣብዚ ክልተ መድረኻት ዝነበሮ ውድድር 

ብውህሉል ነጥቢ፡ ኣብ ምድብ 3  ካብኤል 
ነጋሲ፡ ክብረት ሃብተገርግሽ፡ ናትናኤል ዮሃንስ፡ 
ኣብ ምድብ 2 ከኣ፡ ሱራፊኤል ሰመረ፡ 
ናትናኤል በረኸት፡ ኣብርሃም ሃብተማርያም 

ዕውታት ኰይኖም። ኣብ ናይ 
ደቂ-ኣንስትዮ፡ ጽዮን የማነ፡ 
ሃና ተኪኤ፡ ማሙቕ ተወልደ  
ኣብ ‘ፖድዮም ዝደየባ ክዀና 
ከለዋ፡ ንምድብ ሓደ ከኣ፡ 
ኖህ ቴድሮስ፡ ናኦድ በረኸት 
ኬብሮን ፍጹም ተዓዊቶምሉ። 
ፈደረሽን ቅድድም ብሽክለታ 
ዞባ ማእከል፡ ሎሚ ሰንበት 
ኣብ ሰዓታት ቅድሚ ቀትሪ፡ 
ተቐዳደምቲ ‘ዳ ኮርሶ’ ናይ 
ኵሉ ምድብ፡ ውድድሮም 
ኣብ ጎደና ኣፍዓበት ከባቢ 
እንዳማርያም ከም ዘካይዱ 
ገሊጹ።

ሳቡር ብደቂ-ኣንስትዮ፡ ሓሊበት ብደቂ-ተባዕትዮ 
ዕዉታት ኵዕሶ መርበብ ኰይነን

ዕዉትቲ ኲዕሶ መርበብ ደቂ ኣንስትዮ ጋንታ ሳቡር  (2)

ስፖርታዊ ውድድራት ምምሕዳራዊ 
ክፍልታት ሚኒስትሪ ምክልኻል፡ ውድድራት 
ኵዕሶ መርበብ ትማሊ ብዝተኻየደ ጸወታ 
ተዛዚሙ። 
ኣብቲ ዕለት ኣብ ሸሞንተ ግጥማት 

ከይተሳዕረት ንመዛዘሚ ዝበጽሐት ሳቡር ምስታ 
ኣብ ዓመተ 2024 ዕውትቲ ዝዀነት ኣባሓኒ 
ጸወታ ዘካየዳ ናይ ደቂ-ኣንስትዮ ጋንታታት 
ነይረን። ንቀዳማይ እብረ ኣባሓኒ መሪሕነት 
ሒዛኳ እንተፈለመቶ፡ ሳቡር ኣብ መወዳእታ 
ደቓይቕ ተዓዊታትላ። ናይ ካልኣይ እብረ 
ጸወታ ከኣ፡ ብዓወት እታ ብብዝሒ ደገፍታ 
ተሰንያ ትጻወት ዝነበረት ሳቡር ብምዝዛሙ፡ 
2ብ0 ዕውትቲ ክትከውን ክኢላ።
ዝሰዓበት ናይ መዛዘሚ ጸወታ ደቂ-ተባዕትዮ፡ 

ንሓሊበት ምስ ሳቡር ዘራኸበ ጸወታ ነይሩ። 
ንፈላሚት እብረ ሓሊበት ክትዕወተላ ከላ፡ 
ሳቡር ነታ ካልአይቲ እብረ ብምዕዋታ ጸወታ 
ናብ ሳልሳይ እብረ ከም ዝሰግረ ገበረቶ። 
እንተዀነ ሳቡር ከምቲ ብደቂ-ኣንስትዮ 
ዝተዓወተቶ ኣብዚ ውድድር ኣይሰለጣን። 

ብሓሊበት 3ብ1 ብምርትዓ፡ ዓወት ንሓሊበት 
ኣረኪባታ።
ውድድራት ኵዕሶ መርበብ፡ ብዓርቢ ናይ 

ደረጃ ግጥማት ተኻይዱ ነይሩ። ኣብሓኒ 
ንሂምቦል ኣብ ናይ ደቂ-ተባዕትዮ፡ ዒታሮ 
ንዓራግ ኣብ ናይ ደቂ-ኣንስትዮ ብምስዓረን 
ናይ ሳልሳይ ደረጃ ኣውሒሰን። ስፖርታዊ 
ውድድራት ምምሕዳራዊ ክፍልታት 
ሚኒስትሪ ምክልኻል፡ ጽባሕ ሰኑይ 
ብውድድራት ኵዕሶ ሰኪዐት ክልተኡ ጾታን 
ኵዕሶ እግሪ ደቂ-ተባዕትዮን ቀጺሉ ክውዕል’ዩ።

ኣእጋር ጒማረሽ ንኣርሰናል ኣድሒነናኣ
ፕሪመር ሊግ ድሕሪ ጸወታታት ኣህጒራዊ 

ግጥማት ናብ ጸወታ ትማሊ ኣብ ዝተመለሰሉ፡ 
ኣርሰናል ኣብ ካልኣይ እብረ ጽቡቕ ምሉሶት 
ብምግባር ዓወት ቀኒዕዋ።
ኣርሰናል፡ ተኸታታሊ ዓወት ብምምዝጋብ’ያ 

ናይ ሻምፕዮን ክብራ ንምዕቃብ ንሓድሽ 
ወቕቲ ስፖርት ፈሊማቶ። ኣብ ሓሙሻይ 
ሰሙን ግን፡ ብብራይተን 3ብ0 ተረቲዓ፡ 
ናብ ጸወታ ኣህጒራዊ ግጥማት ንተጻወትታ 

ዘፋነወት። ርእሳ ክተቕንዕ ብምሕላን ከኣ፡ 
ንሊድስ ዩናይትድ ትማሊ ዓዲማታ። እንተዀነ 
ንቐዳሞት 60 ደቓይቕ ብምዕብላላ፡ ንደገፍታ 
ኣብ ሻቕሎት ክትሸሞም’ያ ተራእያ። 
ተጻዋታይ ሊድስ ጄምስ ጃስቲን ብዘመዝገበላ 
ሸቶ ድማ፡ ክሳዕ 62 ደቒቕ ኢዳ ዝሃበት 
መሰለት። ኣርሰናል፡ ካሎፍዮሪ ብዝሃቦ ቅልጡፍ 
ግብረ መልሲ ናብ ጸወታ ክትምለስ ተራእየት። 
ኣርቴታ፡ ነቲ ኣብ ክራማት 75 ሚልዮን 

ፓውንድ ሂቡ ዘምጸኦ ብሩኖ ጒማረሽ ሓዊስካ፡ 
ሰለስተ ተጻወትቲ ቀይሩ ናብ ሜዳ ኣኽተቶም። 
ጒማረሽ፡ ኣብ መበል 70 ደቒቕ ብዘቚጸራ ሸቶ 
ድማ፡ ካብ ድሕሪት ተበጊሳ 2ብ1 ተዓዊታ። 
ጒማረሽ፡ “እዛ ሸቶ ኣብ ኢምሬትስ ቀዳመይቲ 
ሸቶይ ብምዃና፡ ፈጺመ ኣይክርሰዓን’የ፡” ክብል 
ገሊጽዋ። ኣርሰናል፡ በዚ ዓወት ተሓጊዛ ምስታ 
ሎሚ ኣብ ኣንፊልድ ጸወታ ዘለዋ ማን ሲቲ፡ 
ብ15 ነጥቢ ተመዓራርያ ትርከብ።

ኣጻብዕቲ ማሬስካ ሎሚ ቀኒዓ ዶ ትወጽእ፧
ሎሚ ሜዳ ሊቨርፑል ብቐሊሉ ግምት 

ክትህበሉ ዝኸብድ ግጥም ክእንግድ ድልው 
ኰይኑ’ሎ።
ናይ ኢንዞ ማሬስካ ሲቲ፡ ድሕሪ ሓሙሽተ 

ጸወታታት ኣብ ናይ 2026-27 ግጥማት 
ፕሪመር ሊግ እታ እንኮ ሚእቲ ሚእታዊት 
ዓወት ኣመዝጊባ ዘላ ጋንታ’ያ። የግዳስ እዚ 
ዝስንድዎ ዘለዉ ምቊር ዓወት፡ ሲቲ ገበነኛ 
ብዝተብሃለትሉ ክሲ ከይድወን ስክፍታ 
ብዙሓት’ዮ። ማሬስካ፡ ንጋንታኡ ዝወሃባ ዘሎ 
ሕጋዊ መግለጺ ንጐኒ ገዲፉ፡ ዓባይ ዓባይቶ 
ኣጻብዕቲ የማነይቲ ኢዱ ኣቅኒዑ’ዩ ዝረአ ዘሎ። 
ብድሙቕ ፍሽኽታ ተሰንዩ ከኣ፡ ናብ ኣንፊልድ 
የቕንዕ ኣሎ - ሞራል ደገፍቱ ንምብራኽ።
ሊቨርፑል፡ ብኣንጻሩ ኣብዚ ናይ ሎሚ ጸወታ 

ተወሳኺ ምንቕቓሕ ዘየድልያ ጋንታ’ያ። ዋላ’ኳ 

ከም ናይ ሲቲ ዓወታት ኣይትሰንድ፡ ካብ 
ሓሙሽተ ጸወታ ኣብ ክልተ ብምዕዋት 
ስዕረት ዘይቀመሰት ጋንታ’ያ። ምስቶም 
ን90 ደቓይቕ “በይንኺ ኣይክትጓዓዝን 
ኢኺ፡” እናበሉ ዝዝምሩላ ደገፍታ 
ብምዃን ከኣ፡ ን’መርከብ ሲቲ’ ክተጥሕላ 
ኣንቂዳ’ላ።
ሊቨርፑል፡ ኣብ ዘመነ ኣርነ ስሎት ኣብ 

ዓመት 2025-26 ኣብ ዘካየደቶ ጸወታ 
ብመሪሕነት ናይ ሲቲ ጓርድዮላ ኣብ 
ሰለስተ ግጥማት ተረቲዓ’ያ። ናይ ሎሚ ጸወታ 
ከኣ፡ ቀያሕትን ሰማያውያንን ድሕሪ 2015 
ክሎፕን ጓርድዮላን ኣብ መስመር ሕንጻጽ 
ኰይኖም ዘይነብሕሉ ፈላሚ ጸወታ ከካይዳ’የን።
መስመር ምጥቃዕ ሊቨርፑል፡ ኣሌክሳንደር 

ኢሳቕን ጋክፖን ቦኺርዎ ብምህላው፡ 

ንመስመር ምክልኻል ማን.ሲቲ ክስከሙ 
ሓላፍነት ዝተዋህቦም ተኸላኸልቲ ሩፍታ 
ዝፈጥር’ዩ።
መርበብ ሓበሬታ ‘ስፖርት ሞል’ ድማ፡ እዚ 

ጸወታ 2ብ2 ክዛዘም ግምታ ሂባላ። ኣንበብቲ 
ጋዜጣ ሓዳስ ኤርትራ ከ ግምትኩም እንታይ’ዩ፧

መደብ ጸወታ
ሎሚሎሚ

ፕሪመር ሊግፕሪመር ሊግ
ፓላስ - ኖቲግሃም ፎረስት 4፡00 ድ.ቐ
ሁል ሲቲ - ኤቨርቶን 4፡00 ድ.ቐ
ሊቨርፑል - ማን.ሲቲ 6፡30 ድ.ቐ

ሰኑይሰኑይ
ኮቨንትሪ - ኒውካስል 10፡00 ድ.ቐ

